
 Goeienaand, vriende. Lekker om weer terug te wees in die
huis van die Here vanaand, en gereed om weer oor Hom te

praat, en ons gemeenskap rondom Sy Woord te deel. Ek is net so
lief daarvoor om gemeenskap rondom die Woord van God te hou,
en julle?
2 Ek is so pas deur Broer Arganbright vertel, dat Broer
Espinoza in die diens was vanaand, hier was, en ek dink die broer
het gesê hulle wou hê hy moet na die platvorm toe kom, maar hy
het nagelaat en êrens heen gegaan. Ek onthou beslis die groot
byeenkoms in Mexikostad saam met Broer Espinoza, hoe die
Here geseën het. Dit was die tyd toe die dooie babatjie gebring
is, wat die…Nooit die aand vergeet toe die klein senorita wat—
wat die babatjie daarbuite gehad het vir ’n…
3 Wel, goeiste, hier reg—reg voor my, Broer Espinoza, dit is
beslis ’n voorreg om jou te ontmoet. God seën jou. Soos om iets
goeds te sien vir swak oë. God seën jou. Wil jy sit? Of het jy—
jy jou vrou en sommige van hulle daarbuite? [Broer Espinoza
antwoord: “Ek het my vrou en ’n paar vriende.”—Red.] O, wel,
dis…dis mooi. Wel, dis goed. Ek het net gedink, ek het al
baiekeer daarna verwys, Broer Espinoza, hoe die Here geseën
het onder in Mexiko. Ek dink ek het nou vir Suster Espinoza
raakgesien, so bly om julle almal te sien.
4 Julle weet, wanneer ons almal in die Hemel kom, watter blye
dag gaan dit wees, wanneer ons—ons almal gaan aansit by die
internasionale middagete, en, of, internasionale aandete, is dit.
En ons gaan, regtig, ’n wonderlike tyd hê om oor die ou dinge te
praat, en weer ou kennisse te hernu, en dit gaan ’n wonderlike
tyd wees.
5 Ek voel of ek nog ’n diens in Mexiko kan hou; dit sou net
goed wees, het ’n wonderlike tyd gehad. Ek onthou die babatjie,
ek sal dit nooit vergeet nie. Hierdie pragtigeMexikaanse vroutjie
was…Billy het na my toe gekom, en hy het gesê: “Pappa, jy
sal iets moet doen.” Hy het gesê: “Jy kan nie eers daardie vrou
daarbuite keer nie.” Gesê: “Hulle het soveel plekaanwysers,”
maar gesê: “Sywil, in elk geval daarbo kom.” En gesê…
6 Die broer, ek—ek vergeet nou sy naam, wat saam met hom
was, wat die kaartjies uitgegee het, dit was…Ek het hom altyd
Mañana genoem, want hy was altyd laat. Hy was…So hy—hy
sou my sesuur kom haal, dink ek, en hy het my nege-uur gekry.
So ek het homMañana: “môre,” genoem, julle weet. Ja. So, en hy
was egter ’n gawe broer, ’n baie liewe gawe broer.
7 En ek onthou hierdie klein babatjie. Ek het vir Broer Jack
Moore gesê, ek het gesê: “Wel, gaan jy ondertoe en bid vir die

babatjie en dit sal…” En Broer Espinoza het vir my getolk. En
soos ek hierdie kant toe oor die gehoor uitgekyk het, en daardie
mense…praat van kom en getrou wees aan die kerk, o, goeiste.
Hulle sou soontoe kom in die oggend; heeldag in die warm son
staan om daar te wees daardie aand. Sien? En so, hulle…Dis
hoe jy iets kry. Dis waar jy iets kry.

8 Nie omdat Broer Espinoza hier is nie, maar ek het dit die
eerste aand hier gesê. Nou die dag was ek in ’n kerk gewees,
’n kerk in ’n ander stad, Tucson, Arizona. En daar was net
omtrent ’n halfdosyn vanmyMexikaanse vriende wat van iewers
af gekom het, en hulle het heeldag, daardie dag, in daardie warm
gebou daar, vir my sit en wag om te kom daardie aand, het
heeldag daar gesit, en wag. En toe, op die platvorm gekom, ek
het daardie hele dag gebid, ek het daardie oggend gepreek en toe
teruggekom. En daardie aand sodra die platvorm, daardie arme
mense. Natuurlik, moet hulle net…hulle raak…skommel die
kaartjies en deel hulle uit vir wie hulle ook al wil hê.

9 En toe ek die gebedsry geroep het, het dit al daardie, omtrent
elkeen gemis. Omtrent een dink ek, Mexikaanse vrou was daarin,
en sy kon nie enige Engels praat nie, en toe sy na die platvorm
toe gekom het, het die Heilige Gees afgekom, en met haar begin
praat, en vir haar vertel waar sy vandaan gekom het: vir haar
vertel sy het ’n—’n ma of iemand gehad, ver onder in hierdie (Wat
is hierdie stad net onder die grens hier? Die…Tijuana.) Tijuana,
daar onder in, en hoe siek sy was, en gesê binne soveel dae sou
sy die brief kry dat sy weer reg en gesond was. En sodra Hy dit
begin het, het die Heilige Gees reguit uitbeweeg deur daardie
wit mense daarbuite in, en het uitgegaan daarlangs, en elkeen
van daardie Mexikaanse mense uitgesoek wat nie eers een woord
Engels kon praat nie, elkeen van hulle genees.

10 So dit was dit. Verwagting! Sien? Jy…As jy ’n punt kan
bereik waar jy net jouself kan verneder, nie vra nie, net—net
nederig wees, dan sal God begin werk. Hy sal; dis Sy…wanneer
Hy regtig sal werk.

11 Nou, so ek onthou hierdie dametjie wat opgekom het, en toe
Broer Moore afgegaan het om haar te probeer tevrede stel, en ek
het hierdie kant toe gekyk, en ek het ’n visioen gesien van die
oulikste Mexikaanse babatjie, wat regop sit, en goo, en dit het
nie eers enige tande gehad nie, net ge-goo, gelag. Ek het gedink:
“Dis ’n oulike…Wag ’n bietjie,” ek het gedink: “dis daardie
babatjie onder daardie kombers.” So hulle…’nKlein…Ditwas
reënerig, en die dametjie het ’n kombers omgehad. En dit—dit
het daardie oggend gesterf, en hierdie was al in die nag. Het
afgegaan en hande op daardie babatjie gaan lê, daarvoor gebid,
en dit het begin skop en skree so hard as dit kon. En dis…hy is
weer lewendig gemaak en lewe vandag sover ekweet.

12 Nou, Broer en Suster Espinoza een van, weet ek het dit
nagegaan. En dis nou vyf keer wat ek Hom gesien het, outentiek,
die dooies weer laat lewe het, wat al vir ure en ure dood was
(Sien?), hulle weer laat lewe het. Hy’s—Hy’s God.
13 Ek sê vir julle, broer, suster, wat dit is, ons—ons…Dit
was…Eenkeer was daar…Ek sal vir julle ’n storietjie vertel,
en dan sal julle—sal julle verstaan wat ek bedoel.
14 Daar was eenkeer ’n man wat op reis gegaan het, het see toe
gegaan. Hy het daaroor gelees, het daarvan gehoor, maar hy het
nog nooit die—die groot see gesien nie. En op sy pad soontoe, het
hy ’n ou sout ontmoet, of, ’n matroos, julle weet, wat teruggekom
het van die see af, en hy het vir hom gesê, hy het gesê: “Waarheen
gaan jy, my liewe man?”
15 Hy het gesê: “O, ek gaan see toe.” Hy het gesê: “Dit het die
opwinding en die opgewondenheid.” Hy het gesê: “Ek het dit nog
nooit gesien nie,” gesê: “o, hoe ek al verlang het om dit te sien,
sy groot sout-brander in die lug te sien opspring, en die meeue
te hoor skree, die sout in die lug te ruik,” sovoorts soos dit, en hy
het vir hom alles gesê wat dit vir hom sou wees.

Die ou sout het gesê: “Ek is daarop gebore, het daarop gebly
vir sestig jaar, ek sien niks opwindends daaraan nie.”
16 Nou, dis net hoe dit is. Daar’s soveel dinge wat in hierdie
Amerikaanse herlewing gebeur het, dat dit so alledaags vir
julle geraak het, dat julle nie besef wat dit regtig is nie. En
daardie mense wat dit nog nooit gesien of dit gehoor het nie,
goeiste, dat hulle—hulle harte net gebou word en gereed is en
weg is. Sien? Dis wat dit…Dit word alledaags vir ons. En, broer,
suster, dis hoekom julle my dit so hard hoor sê soos ek kan:
“Die Amerikaanse herlewing is verby.” Dit het omtrent vier jaar
gelede geëindig. So dis—dis verby. En daar’s geen herlewingmeer
in Amerika oor nie; ons tel net op in die velde wat alreeds ge-oes
en verbrand is. Jy tel nou en dan ’n stingel op, maar baie min.
Nou, ons vind dit nie net hier in Los Angeles of in Long Beach
nie; ons vind dit regoor die nasie, dieselfde, oral.
17 Endie—die dienste nou, die groot herlewings is in die oorsese,
oorkant in die—in die ander lande, weg van hier. En dis…dis…
Ek het gepraat met een van julle sendelinge van hier reg in die
kerk, ’n seun wat hier sit vanaand, sy vrou daaragter ontmoet,
’n lieflike broer, het so pas teruggekom het van die Goue Kus af.
En, o, goeiste, ek het gesê: “Wat dink jy?”
18 Hy het gesê: “Hierdie—hierdie sal nooit weer enige dienste
vir my meer hier wees nie.” Sien? Jy het net nie meer dieselfde
hart, wanneer jy gaan nie. En jy sien ons Amerikaanse mense so
goed geklee en gevoed en het niks nodig nie, jy weet, en weet nie
dat julle ellendig, beklaenswaardig, blind, arm, naak is, en dit
nie weet nie.

19 En jy sien hulle daar sterwend op straat lê, ’n babatjie, sy
ou magie opgeswel van die honger, en die moeder sterwend, wat
aansukkel op straat. En om net te praat van Jesus Christus, hulle
verlang en wag net. En sê net een ding, en hulle is net gereed.
Wanneer jy gaan vertrek of iets, sal hulle jou na die lughawe toe
volg: “Vertel ons net nog een keer van Jesus.” Sien? “Salig is hulle
wat honger en dors na geregtigheid, want hulle sal gevul word.”
Dis reg.

Nou, kom ons buig ons hoof net ’n oomblik voor ons groot
Koning, in—in eerbied aanHom, en praat met Hom.
20 Hemelse Vader, U is die Outeur van hierdie Ewige Woord. In
die begin was die Woord; die Woord was altyd, want dit was God.
Dit het vlees geword en onder ons gewoon. En vanaand sien ons
U steeds daardie Woord openbaar, Uself deur die Woord ontvou,
en ons laat gemeenskap hou rondomhierdie groot dinge.
21 En ek dankU,Here, soos ons gedagtes gedraai het naMexiko,
ons buurstaat. Ver daaronder onder daardie mense, onthou ek
daardie dierbare ou blinde man wat die aand op die platvorm
opgekom het, en sy bidsnoer wou uithaal. Hoe ek my voet teen
syne gesit het, te kyk of my skoene hom sou pas, en my skouers,
te kyk of ek my jas vir hom kon gee. Maar, God, U het iets groter
vir hom gedoen: U het vir hom sy sig gegee, en hoe dankbaar
was hy nie.
22 O God, die volgende aand daardie platvorm volgepak van
ou jasse en vodde en dinge gesien, waarin daardie arme mense
hulleself toegedraai het teen die ysige winde. O, hoe ek U
dank, Here, dat: “Salig is hulle wat honger en dors, hulle sal
gevul word.”
23 Ek bid, Vader, dat vanaand, dat hierdie groepie hier ’n nuwe
visioen sal kry van die Here Jesus en Sy nabyeKoms. Ons sien ons
is nou reg aan die einde van die Loadicese Kerktydperk. Ek bid
vir Broer en Suster Espinoza, en hulle groot werk, en liefde vir
U, in die wete dat hy voortgegaan het met die diens nadat ek weg
is, en U hom geseën het; en die verlamdes geloop het, die blindes
gesien het, die kreupeles, o, hoe U die mense genees het in ’n
groot herlewing. So bly, Here, dat U genadig was teenoor daardie
dierbare, hulpelose mense. God, sal U ons weer terugstuur? Ons
sal graag wil gaan as dit U wil is.
24 Nou, vra ons vir genade vir ons hier vanaand, en mag die
Heilige Gees kom en in die Woord ingaan, terwyl ons probeer
onderrig om op te bou vir ’n genesingsdiens, wat Sondagaand
kom. Bid, Here, dat die verlamdes sal loop, die blindes sal
sien, en die groot Heilige Gees Homself sal manifesteer op ’n
wonderlike manier. Help ons môre, Here, met die uitsending en
die Sakemanne se ontbyt. En waar ons ook al is, mag ons in
staat wees om sonskyn van lig uit te straal na die behoeftiges,
en diegene te roep, Here, wat honger en dors, sodat hulle gevul

mag word. Seën die Woord om ons harte vanaand, soos ons
gemeenskap hou, in Jesus’ Naam. Amen.

Nou, vanaand gaan ons probeer voortgaan in ons studie in
die Boek van Genesis.

As ek ’n bietjie fluit, ek—ek het vandag ’n hoek van ’n tand
afgebreek, en so dit voel soort van snaaks daarbo wanneer ek
probeer praat.
25 So nou, ons…Ek het opgebou na ’n toekomstige
genesingsdiens vir hierdie volgende Sondagaand. En nou, môre-
aand, as die Here wil, eindig ons by Sodom, of op die Berg
waarheen Abraham sy seun geneem het om te offer; ek dink dit
sal ’n pragtige les wees daar om ons in daardie genesingsdiens in
te bring vir Sondag, want dit druk waarlik daar uit, net presies
soos dit in hierdie dag sal wees.
26 En gisteraand het ek…Baiekeer in prediking, teregwysing,
bedoel ek nie om seer te maak nie. Ek—ek bedoel net om ’n woord
te anker. Sien? Want dis—dis ’n tyd waar ons is—is…Ek het ’n
ywer vir die kerk. Ek—ek het. Ek…Wanneer ek die kerk in die
wêreld sien ingaan, maak dit my net baie seer; ek kan net nie
stilstaan nie. Nou, ek bedoel nie om anders te wees nie; God
weet dit; ek bedoel nie om anders te wees nie. Ek is te lief vir
julle daarvoor, om anders te wees. Maar wanneer ek—wanneer ek
dinge sien, en weet dat dit die waarheid is, dan ek…daar’s net
iets in my, ek kan net nie stilbly nie; ek moet dit net sê, want…
En ek praat in elk geval net onder inspirasie en so ek—ek bedoel
nie om seer te maak nie. Maar ek—ek wil hê julle moet dit so
opneem.
27 En nou, sodat julle sal verstaan, ons sal almal saamstem dat
ons in die Loadicese Kerktydperk lewe; ons weet dit almal. Nou,
julle onthou, in die Laodicese Kerktydperk, die enigste tydperk
van enige van hulle wat Jesus uitgesit is buite Sy Eie kerk, en aan
die deur geklop het om weer te probeer inkom, en dis wat ons
gedoen het, net presies. Dis wat die Pinkstergroepe gedoen het,
want dis altyd die kerke. In elke tydperk was dit ’n Pinksterkerk.
As julle môre die uitsending hoor, gaan ek daaroor praat. En vind
uit of dit nie so is nie. Dis altyd.
28 Wanneer ons hoor van die—van die kerk, die kerk, wanneer
daarvan gepraatword, van die Bybel, is dit Pinksterkerk. Ditwas
nooit anders nie. Daar was ’n klein Pinkster minderheid gewees,
al die pad deur elke tydperk, en as julle die geskiedenis sal neem.
29 Broer Paul Boyd, wat ek ken, ’n vriend van my wat êrens
hierbinne is, ja. Ek dank jou, Broer Paul, vir daardie wonderlike
boek wat jy vir my gestuur het. Ek het die Niceense, Pre-
Niceense Raad, die Niceense Raad geneem; en baie van hierdie
ander predikers is baie beter aangehaal, of, is—is beter bekend
daarmee, as wat ek is. Maar dit was by die Niceense Raad; dit
was daardie Pinkster-oorblyfsel wat uit geforseer is, wat hulle

eie idees ingebring het, waar die kerk, die doktrine van die
Nikolaïete, wat eers net ’n—’n klein gesegdetjie onder hulle was.
Dit was…
30 En niko is ’n woord wat “oorwin” beteken, laitia beteken
“om die laitia te oorwin.” Met ander woorde, hulle het al die
gees uit die gemeente uitgeneem, die lekedom, en ’n heilige man
daarvan gemaak. Laat die…“Diemense is nie heilig nie, so die—
die heilige priester, die heilige biskop, of iets…” En niko: “die
laitia te oorwin” en dit een man te maak. Sodat hulle almal sou
ingaan, en die kerk opbou, en inbetaal, ensovoorts soos dit. Net
eenman kon diemiddelaar wees om sondes te vergewe.
31 Maar dis nie God se oplossing nie. God werk nie met ons as
’n kerk nie; Hy werk met ons as ’n individu. So die Heilige Gees
is in die lekedom, net soos watDit hierbo of enige plek is.

En—en ons vind uit dat daarin, in daardie tyd het hulle die—
die Heilige Gees uit die kerk uitgehaal, en hulle het die kerk en
die staat verenig.
32 En Konstantyn was nie ’n bekeerling nie, ’n man wat
daardie dinge gedoen het. Hy was net soos Agab; hy was ’n
politikus. Hy het net heidense Rome en Christen Rome geneem,
en hulle saamgevoeg, en die Christen bygelowe, en die heidense
seremonies geneem en hulle bymekaargesit, en ’n universele
godsdiens van hulle gemaak om sy eie koninkryk te versterk.
Hy was geen bekeerling nie. Hy…Die dinge wat hy gedoen het,
het bewys dat hy nie was nie. So hy…Ek is natuurlik nie sy
regter nie, maar ek neem dit net uit die—uit die manier wat die
geskiedenis dit sê.
33 En toe, daar het sy deur die Donker Eeu gegaan, het die kerk.
Dan kom jy uit met Martin Luther, dan met John Wesley, dan
weer na Pinkster. Dit was nog altyd ’n Pinksterkerk. En jy kyk af
deur daardie tydperke, as jy vir Paulus van die Efésiese kerk, en
dan vir Irenaeus van die volgende kerktydperk neem, SintMartin
van die volgende een, Columba van die volgende een, dan Luther,
Wesley, en verder aan na hierdie laaste dag: nou ons soek na ’n
groot boodskapper in die laaste dag, wat die tweede-koms van
die Elía sal wees. Dis groot.
34 As julle oplet, Jesus het gesê om…As julle kyk, ons het
soveel dinge soos daardie; jy moet weet waarvan jy praat, want
almal is Elía. Ons het hom nou oral en al die res, maar dit—dis
verkeerd. Dis net so verkeerd as wat dit kanwees.
35 En so, julle sal oplet in Openb-…in Maleagi die laaste
profeet, in die laaste deel van die—van die 4de hoofstuk, het hy
gesê: “Voor die groot en verskriklike dag van die Here kom, sal
Ek vir julle Elía die profeet stuur.” Nou, kyk. “En hy sal die harte
van die kinders draai…die harte van die vaders na die kinders,
en die harte van die kinders na die vaders.”

Nou, as julle dophou, die dissipels het vir Hom gevra:
“Wanneer sal hierdie dinge wees? Waarom was dit,” het hulle
gesê: “dat Elía eers moes kom?”
36 Hy het gesê: “Hy het alreeds gekom,” het Jesus gesê: “en hulle
het aan hom gedoen wat gesê is.” En hulle het verstaan dat Hy
van Johannes die Doper gepraat het. Hy was die Elía; dis waar.
Maar julle moet oplet; daar’s ’n veelvuldige koms daar. Daardie
kan nie die ware Elía wees, wat veronderstel was om te wees
nie, want wanneer hierdie Elía sou kom, was dit wanneer Hy die
aarde sou verbrand met…en die regverdiges sou uitstap op die
as van die onregverdiges. Sien, dit sou—dit sou moes wees en—en
daarom was dit nie die Elía nie. Hy is die boodskapper van die
3de hoofstuk van Mal-…“Kyk Ek stuur My boodskapper voor
My aangesig.” Dit was die Elía.
37 En let hier op, die eerste Elía wat sou kom, hy sou die
harte van die kinders terugdraai na die vaders, of, die harte
van die vaders na die kinders. Sien die ou aartsvaders, die ou
ortodokse, die wettiese, die wet, hy het dit teruggedraai na die—
die geloof van die vaders, hier, na die kinders, die harte na
die kinders, hierdie nuwe Boodskap wat Johannes gepreek het
(Sien?) van die komende Messias wat op hande was. Hy het die
harte teruggedraai na dit toe.
38 Maar kyk na die volgende—die volgende keer wat Johannes
verskyn, draai hy die harte van die kinders terug na die
geloof van die Pinkstervaders toe. So dit sal terug wees na
die oorspronklike Boodskap. En ons…julle sal weet—julle sal
weet wanneer dit hier kom. Dit sal ’n herstel wees om daardie
Loadicese kerk weer terug te stuur na daardie oorspronklike
geloof destyds daar oorkant. Ja, meneer. En hy sal gesalf wees
om so te maak. Wanneer hierdie Elía kom, sal hy ’n profeet wees.
Hy sal niks terughou nie; hy sal regs en links slaan.
39 Neem sy…neem die aard van Elía. Kyk na Elía; sien wat
hy was. Wat was hy toe hy in Johannes se tyd gekom het? Hy
het denominasies gehaat: “Julle Fariseërs, moenie dink om by
julleself te sê: ‘Ons het Abraham as ons Vader’ nie, want God
is in staat om uit hierdie klippe kinders van Abraham op te rig.”
So het Elía ook. Albei van hulle het vroue gehaat, of, onsedelike
vroue, en verkeerde dinge doen. Kyk na Elía met Isébel. Kyk na
Johannes die Doper met Herodias. Sien? Albei wildernis-manne,
lief vir die woude, en buitelewe. Reg uit die bosse uitgekom en
’n Boodskap uitgestuur. Hy sal een van hierdie dae op die toneel
kom. Dit…
40 Ja, en dit mag dalk nie net een persoon wees nie. Maar dit sal
’n Boodskap in die kerk wees. Die Heilige Gees in die kerk om
weer daardie geloof terug te swaai na die oorspronklike geloof
toe. Dis reg, want hy sal die harte van die kinders terugdraai
na die vaders. Die eerste keer het hy die harte van die vaders

teruggedraai na die kinders, hierdie keer die harte van die
kinders na die vaders, sien, die geloof geneem wat die vaders
gehad het, en hier oorkant geplaas op die kinders, die eenwat net
dan inkom. En hierdie keer moet hy daardie selfde geloof neem,
want hulle het die oorspronklike geloof verlaat, en hy gaan die
geloof van die vaders terugdraai, of, die kinders na die vaders, die
Pinkstervaders; nog ’n Handelinge 2, dis reg, nog een.
41 Ek gaan môre-oggend daaroor praat, as die Here wil, Dit
Was Nie So Van Die Begin af Nie, by die Christen Sakemanne se
ontbyt. Die Here…Dis die uitsending, dan wil ek daarna praat
oor die onderwerp van Hoor, Glo, En Optree Volgens Die Woord
Van God. Nou, en môre-aand, dan, sal ons weer terug wees hier
om hierdie studie van Genesis af te sluit. En Sondagaand, as die
Here wil, wil ons ’n genesingsdiens hou om weer vir die siekes te
bid, Sondagaand.
42 Nou, die rede waarom die Heilige Gees vandag die kerk sou
bestraf en afbreek, julle onthou, die Laodicese tydperk, sê Hy:
“Almal wat Ek liefhet, bestraf Ek. Almal wat Ek liefhet, bestraf
Ek.” Dank God vir bestraffing; ’n regte Vader, om ons tereg te
wys en ons uit te kry.
43 Ek het ontmoet ’n…het vandag ’n dame ontmoet, en sy was
baie ontsteld oor wat ek nou die aand gesê het oor vroue wat
klein, kort kleertjies dra: “Dat dit nie mooi was vir Christene om
dit te doen nie, en dat dit absoluut onskriftuurlik was.”

Sy het gesê: “Jongman, jy sal—jy sal jou bediening ruïneer.”

Ek het gesê: “O, nee, nee. As ek dit nie doen nie, sal
dit geruïneer word. Sien?” Sy het gesê…Ek het gesê: “Is jy
skuldig?”

Sy het gesê: “Nee, meneer, ek dra nie kortbroek nie.”

Ek het gesê: “Wel, waaroor stry jy dan?”

Sy het gesê: “Ek dra langbroek.”

Ek het gesê: “Dis erger.”
44 Sy het gesê: “O, nee,” het sy gesê: “dis—dis—dis ordentlik so.”
En gesê: “Jy—jy sit, soos, wat gaan jy doenmet ’n vrou buite in die
veld?” Ek dink dis hoe sy dit gestel het, gesê, ja: “Wat op ’n perd
ry,” gesê: “uit saam met my man om beeste te probeer aanjaag,
dink jy ek behoort ’n romp te dra? Aangesien jy is…”
45 Ek het gesê: “Jy behoort nie daarbuite te wees in die eerste
plek nie. Dis wat fout is; vroue probeer nou die mans se werk
oorneem; ons het soveel mans sonderwerk.” Reg, dis reg.
46 Sy het gesê: “Wat van in die tuinwanneer jy—wanneer jy goed
uittrek, ’n tuin met ’n—met ’n rok aan. Dink jy nie dit sou beter
wees met—met ’n langbroek aan nie?”

47 Ek het gesê: “Nee, mevrou. My vrou het geen probleem
daarmee nie, myma het ook nie gehad nie. Ek dink ook nie jy sal,
as jy net na jouself kyk nie.” Ek het gesê: “As ek nie, as—as…”

Sy het gesê: “En ’n langbroek is verkeerd?”

Ek het gesê: “Die Bybel het gesê dat ’n vrou wat enige
kledingstuk sal aantrek wat aan ’n man behoort, dis ’n gruwel
voor God.” Dis reg.
48 Broer, die Skrif is alles hier; kom ons gehoorsaam dit net. Dis
al. “Almal wat Ek liefhet, bestraf Ek.”Dis die…hierdie tydperk,
is dit reg? So, en dan, het die Bybel ook gesê, in Hebreërs die 12de
hoofstuk en die 8ste vers: “En as hulle nie kan verduur nie, en nie
kan uithou om bestraf te word nie, is hulle oneg en nie seuns van
God nie.”
49 ’n Man wat opblaas: “Humph!” ’n Vrou: “O, ek gaan nie meer
daarna luister nie, ek hoef nie…” Goed, gaan voorts, onegte.
Dis presies.
50 Maar ’n ware kind van God sal sy teregwysing aanvaar, deur
te sê: “Ja, Vader, dis UWoord; ek moet nou regkom; ek moet doen
wat reg is.” Julle weet dis die waarheid, of hoe? ’n Onegte is die
een wat altyd terugdeins en die vlieg in die sop is, wat net iets
probeer deurmekaar krap.Maar dieware kind vanGodwaardeer
om bestraf en tereggewys te word.
51 Ek noo-…My ou vader het my nie een keer pak gegee wat
ek nie elke hou waardeer wat hy my gegee het om my te maak
wat…As dit nie daarvoor was nie, wel, sou ek waarskynlik self
’n afvallige gewees het. So ek…Dis wat fout is met te veel klein
Rickies ensovoorts vandag. Julle laat hulle hier uithardloop, en
rondgooi, hulle voet stamp; en klein Mary: “Ek sal dit net nie
doen nie.” Sy no-…moes my ma gehad het. Dis reg. Um-hum.
Ja, meneer.
52 Ons het te veel nou van net die kinders laat…Geen wonder
ons het jeugmisdaad nie. Weet julle wat dit veroorsaak het?
Ouermisdaad. Dis wat dit begin het. Ja, meneer. Julle het nie
julle kinders by julle gehou nie. Het hulle laat uitgaan na hierdie
plekke toe en aangaan soos daardie, en dit goedgekeur. Geen
wonder ons is in so ’n eeu soos ons nou is nie.
53 Nou, hierdie dinge is ongewild. Dis hoekommy bediening nie
groot gegroei het, of, groot soos ander kêrels s’n nie. En as dit ooit
so word, wil ek hê: “God moet dit afbreek,” sodat dit kan afkom
nawaar ek regtig kan voortgaan en die waarheid praat.
54 Ek—ek—ek behoort nie aan enige organisasie nie, sodat ek
dit kan neerlê op enige manier wat ek wil. Sien? Ek behoort nie
aan enige groep nie, so ek kan sê wat ek wil. Ek behoort net aan
Christus, en ek kan net daar bly. Ek hoef nie geld te hê nie, so
daar—daar is dit. Ek hou net reg daarby. Sodat waarnatoe God

my ook al stuur, gaan breek ek dit net presies soos Hy vir my sê
en stap weg (Sien?), komweer terug.
55 So ek sa-…Dis hoe ek dit wil hê. Ek wil geen groot
verpligtinge hê waar jy vir geld moet bedel, en pleit hiervoor,
en hierdie opneem, en hiermee aangaan, en hierdie groot man
nie. Ek moet my gedagtes op Christus hou. Gaan, kyk julle onder
julle ander om dit te doen. Vir ons, kom ons gee onsself vir die
Woord van God en—en prediking, deur te bly by die waarheid en
die openbaring van dieHeiligeGees enwat gaan plaasvind.
56 Nou, ons vind uit…Nou, kom ons kry nou ’n bietjie
agtergrond van Abraham. Gisteraand het ons uitgevind
Abraham was net ’n gewone man. Is dit reg? Nou, dis, vandag is,
wanneer God ’n persoon seën, dan dink die—die mense dat hy
baie vreemd moet wees, baie eienaardig. Nee, dis net ’n gewone
mens.
57 Maak van hom ’n heilige man, een of ander groot, wat afkom
deur geslagte van heilige manne en moet dit wees. Nee, dis nie
reg nie.
58 Die Bybel het gesê Elía was ’n man met dieselfde gevoelens
as ons. Hy was net ’n man. Abrahamwas net ’n gewone kêrel wat
afgekom het, ’n ou man wat van Babilon af gekom het, afgegaan
het na die land van die Chaldeërs en die stad Ur, net ’n gewone
man, hy en sy vrou, waarskynlik ’n arm boer, wat hy ook al
gedoen het vir ’n lewe.
59 En ons vind uit dat God eendag met hom gepraat het en vir
hom gesê het dat hy ’n kind sou kry deur sy vrou. En hy was
vyf-en-sewentig jaar oud en sy was vyf-en-sestig op daardie tyd.
Nou, dit was ridikaal, radikaal, liewer, om te dink dat God dit
vir ’n man, vyf-en-sewentig jaar oud, sou sê. Maar julle sien,
God doen wat Hy wil, en Hy doen dinge gewoonlik op so ’n
verskriklike eienaardige manier.
60 En Hy laat jou eienaardig optree wanneer jy ook al SyWoord
gehoorsaam. “Want hulle wat godvrugtig lewe in Christus Jesus,
sal vervolg word.” Maar jy moet net reguit na die Woord toe kom;
moenie—moenie…Dis geen eie uitleg nie. Lees Dit net soos Dit
geskryf is en glo Dit soos Dit geskryf is, en die manier waarop jy
veronderstel is omDit te glo. En as jy Dit nie betwyfel nie, sal Dit
alles voortbringwatDit belowe het. As jy die regte denkwyse kan
hê dat God Dit geskryf het: “God het Dit gesê; belofte is myne; ek
glo dit,” hou dop hoe dit gebeur. Ditmoet, moet net gebeur.
61 Nou, vind ons uit datGod vir homgesê het omhomself te af te
sonder (gisteraand) enweg van sy familie af, weg van symense af.
MaarAbraham, soos ’n gewoneman…Nou,God het homnooit—
nooit uitgejaag uit die…na sy tuisland toe terug omdat hy dit
gedoen het nie. Maar Abraham is nooit geseën deur God voordat
hy homself van al sy mense afgesonder het nie. Hy het sy pa
saamgevat; nog ander saamgevat, sy neef gevat. En die ou kêrel

was altyd in die pad, totdat God hom uiteindelik van die toneel
af geroep het. En toe het Lot, sy broerskind, afvallig geraak en
afgegaan na Sodom. En—en toe, toe hy afgesonder geraak het van
hulle, toe het God hom begin vertel van die seëning, Ek…wat
Hy hom sou seën. Ek hou daarvan.
62 Nou, ons vind uit in Genesis 13:16, dat die…God vir
Abraham gesê het, toe Hy met hom gepraat het oor Sy verbond,
dat Hy gesê het: “Ek sal jou vermeerder, en jou saad sal wees
soos” die stof van die…langs…“die sand langs die see,” soos
klein stofkorreltjies op die aarde. “Jou—jou saad sal soos dit
wees; ’n vader van nasies.”
63 En nou let ons ook op in Genesis 15:5, toe Hy die verbond
bevestig het, of weer daaroor gepraat het met hom, dat Hy gesê
het: “En gaan buitekant toe, kyk op; kan jy die sterre tel?” hoedat
daar soveel sterre is, ontelbaar.
64 Kyk, van stof na sterre. O, goeiste, van die aarde, graf na die
Heerlikheid. En julle sal onthou, die ware beloofde Saad van
Abraham, wat deur Isak gekom het, was Christus. En “Hy is
die Lelie van die Dale, die Blink en Môrester, die skoonste uit
tienduisend virmy siel.” Hoe ons daarna kyk, hoeGod in Sy groot
sonnestelsel verklaar. Glo julle dat God in Sy sonnestelsel woon?
Glo julle Hy het die sterre gemaak? Hy het gesê Hy het. Hoe alles
so volmaak gerangskik is in die sonnestelsel. Van die…
65 Kyk, vanaf die stof, hieronder op die aardsgebonde, na die
sterre in die Heerlikheid, Jesus, die Blink Môrester, die Hoof
van dit alles. Hy is regtig die Saad wat hierdie ander sterre
voortgebring het deur Hom. En ons vind dat ons wat dood is in
Christus, dat ons Abraham se saad is en erfgename is van die
belofte saam met vader Abraham. As ons dan Abraham se saad
is, vind ons uit dat ons die geloof van Abraham moet—moet hê,
of ons is nie Abraham se saad nie.
66 En wat is die Saad van Abraham? Die Heilige Gees (Amen!)
wat deur Christus Jesus gekom het, wat ons maak, omdat ons
die Heilige Gees ontvang, dan is ons nie, meer Heidene nie, maar
ons is Jode. En die Jood, deur geboorte, is nie ’n Jood nie. Paulus
het gesê: “Hy wat ’n Jood is, is dit nie uiterlik nie: maar is dit
innerlik,” wat die geloof van vader Abraham het. En as ons vader
Abraham se saad is, dan neem ons elke belofte wat God gemaak
het, maak nie saak hoe belaglik dit lyk nie, hoe on-…hoe dit nie
kan gebeur nie;maar asGod so gesê het, glo ons dit in elk geval.
67 Nou, Abraham, toe hy veronderstel was om hierdie babatjie
te kry, ons het gisteraand daardeur gegaan, toe Sara na die
eerste agt-en-twintig dae moes gesê het, hy het gesê: “Hoe voel
jy, skat?”

“Niks anders nie.”

“Prys God, ons gaan dit in elk geval kry.” En hy het nooit
enigsins swakker geword nie; hy het die heeltyd sterker geword:
“Ja, gaan in elk geval die baba kry.”
68 “Hoe weet jy jy gaan? Wel, jy’s—jy’s ouer, raak ouer. Wel,
jy’s vyf-en-sewentig; jy het saam met haar gelewe vandat sy
agtien jaar oud was, of iets,” sy halfsuster. “En jy weet nou dis
onmoontlik; toe jy jonk was, toe jy ’n jong man was, en miskien
toe jy…sy agtien was en jy, agt-en-twintig.” Daar was tien jaar
verskil in hulle ouderdom. “Wel, dis wanneer julle die baba sou
gekry het as julle een sou gekry het. Maar al hierdie jare, en nou
is sy jare en jare en jare verby menopouse, hoe gaan jy dan die
baba kry? Dis onmoontlik.”

Wel, die dokter kyk na hom, sê: “Die arme kêrel is van sy kop
af, julle weet, hy…daar is iets verkeerd.”
69 Dis wat hulle vir elke ware saad van Abraham sê. Hulle net:
“O, moenie, los hom net uit, hy sal nie enigiets seermaak nie, hy’s
hulpeloos, maar, julle weet, en hopeloos ook,” dink hulle. Maar
hy glo God.
70 Hoe kon ’n kêrel wat ’n belofte gehad het, soos Moses wat
afgegaan het om Egipte oor te neem, een man met ’n stok in sy
hand? “Gaan af om haar oor te neem.”

“Hoe weet jy jy gaan?”
“God het so gesê, dit handel dit af.” Dis reg. Die saad van

Abraham weer. Sien? Hy het—hy het die geloof van God gehad,
want hy was ’n saad van Abraham.
71 En nou, het ons gisteraand uitgevind dat hy Abram was
totdat God hom geseën en ’n verbond met hom gesluit het, en
toe het Hy sy naam verander van Abram na Abraham. En h-
a-m was deel van God se Naam. Het julle dit opgelet? Het dit
ooit ingesink? Abraham. Elohim. Sien? Hy het deel van God se
Naam gegee, want God is ’n Vader van alles. En Hy het Sy Naam
gemaak, as Elohim, Hy het ’n deel van Sy Naam aan Abraham
gegee (Sien?), en hom ’n vennoot van Hom gemaak. Deur sy saad
sou Hy ’n Saad voortbring en elke nasie op die aarde seën. Hy
sou die vader van baie nasies word. Abraham sou die geloof van
Elohim reproduseer, h-e-m en h-a-m. Maar Hy het hom deel van
SyNaamgemaak omdat hy die vader van baie nasiesmoesword.
72 O, dis so ryk, wens ons het net al die tyd gehad; ons dit net
kon neem en net vers na vers kon lees en daardeur gaan. Ek sê
julle; dit laat my net amper tot in die sewende hemel spring, om
te—om te dink aan hoe volmaak daardie Bybel is. Daar’s nie een
Skrif wat ’n ander weerspreek nie, net so volmaak deur en deur
aswat dit kanwees. Daar’s geen teenstrydighede in die Bybel nie.
Die kêrel wat dit sê, bring hom maar net. Daar’s glad nie so-iets
soos ’n teenstrydigheid in die Bybel wat nie uitgestryk kan word
deur die Woord van God nie. Dis reg. Nou, dis alles in raaisels,
want Hy het dit so gedoen om dit weg te steek van die oë van

die wyses en verstandiges en dit te openbaar aan kindertjies wat
wil leer. Ja.
73 Nou, ek het ’n vrou; hoe lief is ek nie vir haar nie; dierbaarste
vrou op aarde vir my. Nou, ons is nie…ons is…Ons glo in…
ons glo dat God liefde is. En as God liefde is, dan het Hy ons
so lief dat Hy Sy eniggebore Seun gegee het sodat ons gered mag
word. Nou, wanneer ek oorsee gaan, bel ek nie virMev. Branham,
en sê: “My dierbare Mev. Branham, ek gaan op ’n oorsese reis;
jy mag geen ander mans hê terwyl ek weg is nie. Jy sal nie ogies
maak vir enigiemand terwyl ek weg is nie.”
74 Sou dit nie…en as sy my aan die das sou gryp en sê: “Wag ’n
oomblik, Mnr. Branham, jy sal geen ander vroue, of selfs meisies
hê, terwyl jy weg is.” Nou, sou dit nie ’n huis wees nie? Nee. Dis
nie reg nie. As dit sou wees, sou ek die heeltyd bang wees; sy
sou ook.

Maar wat dit eintlik is, ek—ek is lief vir haar. En ek sal sê:
“Skat, die Here het my oorsee geroep.”

“Wel, dank die Here.” Sy moet by die huis bly, julle weet, en
na die kinders omsien.
75 En so, wat doen ons? Kniel op die vloer en bid, maak ons
kindertjies bymekaar en ons bid. En sy bid: “God, kyk na Bill;
ek—ek kan nie baie help nie, maar ek sal—ek sal—ek sal alles hier
doen wat ek kan met die kinders.”

En dan soen ek haar totsiens: “Totsiens, skat.”
76 Solank ek haar liefhet op daardie manier, hoef jy nie
bekommerd te wees nie; solank as wat sy my op daardie manier
liefhet, is daar geen bekommernis in die wêreld nie. Dis nie wat
ek gedwingword om te doen nie; dis wat ek doen uit liefde.
77 En dis wat dit is met God. Ons—ons hou op om hierdie dinge
te doen, nie omdat, sê: “Wel, ek—ek—ek—ek—ek behoort nie na
filmvertonings toe te gaan nie; ek—ek behoort nie te dans nie; ek
behoort nie te rook nie; ek behoort nie te drink nie, omdat ek ’n
Christen is behoort ek dit nie te doen nie, tog wil ek dit doen.” Jy
kan dit net sowel doen. Hmm? Wanneer jy God liefhet, doen jy—
jy dit net omd-…doen jy dit nie, omdat jyGod liefhet. Sien?
78 Nou, wat as oorsee, as ek sou terugkom, en ek het ’n dame
uitgeneem, en êrens uitgery het met haar, teruggekom en haar
ingeneem, gesê het: “Lekker aand vir jou,” ensovoorts. En—en—
en ek—ek weet ek moet vir Meda daarvan vertel. Wel, ek glo sy
sou my vergewe daarvoor.

Ek—ek—ek sou sê: “Meda, ek—ek het dit gedoen.” Ek sou dit
gaan bely en sê: “Ek het dit gedoen. Ek—ek is jammer ek het dit
gedoen.”
79 Sy…Ek weet sy sou sê: “Bill, ek sal jou vergewe daarvoor.”
Maar dit sou by my spook vir die res van my dae, die arme outjie,
ek weet wat, hoe lief ek haar het. Maak nie saak wat ek sou moes

deurmaak nie, ek sal haar vir geen rede wil seermaak nie. Ek het
haar te lief. Ek…Dismy liefde vir haar. Ja, meneer.
80 Ek—ek weggaan van die huis af, van my kinders af weg,
terwyl my hart bloei om daar by hulle te wees. Klein Joseph het
my gebel, nou die dag, toe ek vertrek het; hy weet partymaal
maak ’n verandering in die water ons siek. Hy het uitgestap; hy
wou so graag saam met my kom, hy het heel oggend gehuil. En
hy het uitgestap op die stoep; hy het uitgekyk, en homself regop
getrek, en sy groot oë gevryf, uitgekyk, gesê: “Pappa?”

Ek het gesê: “Ja, seun?”
Hy het gesê: “God seën jou, en mag jy nooit siek word nie,”

net vier jaar oud, klein outjie. O, goeiste.
81 Outjie sien visioene en alles. Ek…Eendag wanneer ek klaar
is, wil ek my Bybel neem en Dit oorhandig aan Joseph, en sê:
“Skat, bly daarby; moenie toegee daarop nie; bly net daar. Ek
wil hê jy moet net by die Woord bly.”
82 En so, dis reg; dis liefde. Al weet ek as ek enigiets verkeerd
doen, glo ek dat God my daarvoor sal vergewe. Maar, o, goeiste,
ek sou Hom nie graag wou seermaak nie. Ek sou nie enigiets
wou doen wat Hom sou seermaak nie. Ek is te lief vir Hom.
Wel, dis hoe ons veronderstel is om vir God te lewe, verlief op
Hom. Liefde, net sulke liefde dat julle mekaar sal liefhê. Jesus
het gesê: “Hierdeur sal alle mense weet dat julle My dissipels is,
wanneer julle mekaar liefhet.” Nie omdat jy Metodis, of Baptis,
of Luthers, of Pinkster is nie; omdat jullemekaar liefhet.
83 En dis wat ek altyd probeer doen het, om hierdie denkmure
afgebreek te kry en uit die weg te ruim sodat ons kon sê ons het
mekaar lief. Sien? Maar, sien, solank ons die dinge doen wat ons
doen…ons vind dit daar as skaduwees in die Bybel waar hulle
dit aan die begin gedoen het; en julle sien wat met hulle gebeur
het. “En al hierdie het gebeur as voorbeelde,” sê Hebreërs.
84 Nou, vind ons uit, dis nou dieselfde ding. Ons bevind onsself
eenkant, en koud en ongevoelig; en sit op hierdie berg vir veertig
jaar in plaas van om na die beloofde land toe te gaan.
85 So die stof, van die stof na die sterre. Van die grond van
die aarde, waaruit ons gemaak is, na die skynende sterre in die
Heerlikheid. “Hulle wat hulle God ken, sal wonderwerke doen,
en hulle sal skitter soos die sterre vir ewig en altyd.” Daniël 12.
Ja, hulle sal. Dink net, daardie môrester het nog niks van sy prag
verloor vandat God dit daar in die—in die sterrestelsel gehang
het nie. Dit het nog niks van sy prag verloor nie. Dit sal uitgedoof
wees vir biljoene en biljoene van jare, en ons sal steeds skyn in
dieHeerlikheid. Ja,meneer. Dis net ’n deeltjie, net ’n voorbeeld.
86 Ek wil iets hier sê, en ek’s bang om dit te doen, en ek…
Is dit reg, broer? O…Nou, jy moet dophou wanneer jy…veral
met mense; hulle verstaan verkeerd.



ABRAHAM SE VERBOND BEVESTIG 15

87 Nou, ek glo dat die drie wat ’n drie-eenheid is, in een is,
soos ons weet. Nou, ek glo God het drie Bybels gehad, as julle
sal dophou. Nou, die eerste Bybel wat Hy geskryf het, was in
die hemele, die diereriem. Nou, ek weet jy kan op diep kante
daarmee afgaan, en jy kan op diep kante van enigiets anders
afgaan. Maar in werklikheid, as julle die diereriem sal oplet, hoe
het dit begin? Dit begin, die eerste in die diereriem, is die maagd.
Die laaste in die diereriem, is Leo die leeu, die Eerste Koms
en die Tweede Koms van Christus: een keer deur die maagd,
volgende as die leeu uit die stam van Juda. Jy sien die oorkruis
visse daardeur, die kanker-eeuwaardeur ons gaan.
88 Alles in die hemele verklaar vir God; verseker so. En God…
mense moes opkyk, besef dat hulle God nie op die aarde is nie,
maarHy’s in die Hemel. Hy het die eerste Bybel geskryf.
89 Nou, die tweede ding wat Hy geskryf het, Henog, in die tye
van die piramides, onder in Egipte. Ek was al daar en miskien
was baie mans, en vroue hierbinne, al daar gewees. Julle het
daardie piramides opgelet, ons kan hulle nie reproduseer nie.
Hulle is te groot, te enorm. Hulle is so geografies in die middel
van die aarde, maak nie saak waar die son is nie, daar’s nooit
’n skaduwee rondom hulle nie. En hulle het tonne en tonne en
tonne rotsblokke daarbo waaroor hulle eenkeer gestry het. Ons
het altyd daaroor gedebatteer in die skool, hoe hulle dit gebou
het. Wel, die kêrel, my opponent het gesê: “Hulle het dit daar
opgerol.”
90 “Wel,” ek het gesê: “dis—dis…Wel, hulle kon nie.” Ek weet
jy kan nie ’n treinwa neem en dit aflaai en dit buite op die spoor
sit en genoeg manne rondom dit sit en dit stoot nie. Dit is nie,
ongelaai, kan jy dit nie doen nie. Ek het te veel keer gesien hoe
hulle dit probeer. Jy kan net een ry manne neem. Die volgende ry
moet teen die volgende man se rug druk. Hoe gaan jy ’n rotsblok
daar oorkant opstoot, ’n halwe stadsblok in die lug op, wat ’n
duisend ton weeg. Wat hulle toe gehad het, was die atoomkrag,
net soos hulle nou het, en hulle het dit gebou. En dis waarmee
hulle die wêreld uit sy wentelbaan geskud het, want, weg van
die son af, dit dwars gegooi het, en die reëns gebring het en—
en die wêreld met water verwoes het. Hierdie keer gaan hulle
presies dieselfde dingweer reguit in die son teruggooi en dit weer
verbrand; dis net so volmaak as wat dit kanwees.
91 Maar let op in die bou van die piramide…Nou, hou hierdie
dop. Het jy ’n dollar noot in jou sak? Ek—ek dink ek het een.
So as jy oplet agterop jou dollar noot, waarom het hulle die
piramidewat sê: “Die Groot Seël?” Het julle dit al ooit opgelet op
julle Amerikaanse dollar? Um-hum. “DieGroot Seël.” Let ook op
daardie piramide op, hoe dit begin aan die onderkant en aanhou
boontoe gaan soos hierdie, minderheid, minderheid. En het julle
opgelet, die deksteen is nie eers daarop nie. Die piramide is ook

nie bedek nie. Hoekom? Die Deksteen Jesus Christus, is verwerp,
die Hoof daarvan, presies reg.
92 Nou, let op, in die Lutherse tydperk, waarin het ons gelewe?
Regverdigmaking, hier ver onder aan die onderkant, om die
fondamentstene te plant, Luther; Wesley, het ons geglo in
heiligmaking, om in die minderheid in te kom; Pinkster, steeds
die doop van die Heilige Gees, bo in die minderheid. Maar kyk,
die Kerk wat reguit uitgaan na die einde daarvan, reguit na
die einde toe daarvan, daardie Kerk gaan so volmaak soos die
bediening van Jesus Christus moet wees, dat wanneer daardie
steen kom, dit net reguit in die gleuf inpas. O, Halleluja! O.
93 As julle dit kan begryp en weet waarvan ek praat, die einste
bediening wat Jesus Christus hier op aarde gedoen het, wanneer
dit terugkom, presies dieselfde bediening wat Hy gehad het, sal
Pinkster ditself nie hoef wyer te maak in organisasie nie, maar
ditself moet vorm in Christus, totdat die Hoofsteen en die Kerk
in mekaar sal inpas. En hulle is so saamgesmelt, dat jy nie eers
’n skeermeslemmetjie kan neem en rondom gaan en die kraak
kan kry waar hulle aanmekaar gesit is nie. En dis hoe die Kerk
moet kom, soveel soos Christus. En kyk wat ons dan moet doen.
Wegsny en besny en afkap, en gevorm en gemaak word in die
gelykenis van Jesus Christus totdat daardie Kerk en die Dekstuk
presies bymekaar kom.
94 Kyk na my hand met ’n skaduwee teen die muur. Wanneer dit
weg is van my af, is dit uitgesprei. Soos dit kom, raak dit al hoe
nader. Daar’s nie ’n yslike groot vingers nie, dit raak kleiner en
kleiner en kleiner, raak donkerder en donkerder en donkerder,
tot die skaduwee, die negatiewe en die positiewe een word. En
dis hoe dit is in die Koms, die Kerk moet ditself vorm totdat
dit nie ’n vlek of rimpel daarin het nie. Amen. Daar is daardie
tweede Bybel.
95 Die derde een is op papier geskryf, want hierdie is die groot
opvoedings-eeu waarin ons lewe. En nie een van hulle sal ook
die ander een weerspreek nie. So julle sien, die groot sonnestelsel
spreek van Christus. Alles wat jy sien, spreek van Christus, as jy
net daarna sal kyk. Kyk na die kerk vandag in sy toestand, swak,
afvallig, teruggegaan na die wêreld. Dit spreek van Christus,
presies wat Hy gesê het. Hy sou voor die deur staan en klop.
En dat, uitgesit het, Hom uit-georganiseer, en Hom uitgesit het;
ons geloofsbelydenisse ensovoorts het Hom uitgeneem. Maar Hy
staan steeds voor die deur en klop en het gesê: “Almal wat Ek
liefhet, tugtig en bestraf Ek.” Dis reg. Probeer hulle regkap en
hulle by ’n punt bring waar, wanneer die groot Deksteen kom,
die bediening wat in die kerk is, en die Deksteen, net reguit
bymekaar sal kom soos ’n magneet. Hulle sal net reg inseël in
mekaar. O, God, help ons om te hê…Dit sal daar wees; moenie
bekommerd wees nie; dit sal daar wees. Hy het gesê dit sal
daar wees. So kom ons pas onsself aan om daardie Hoeksteen

te ontmoet. Laat ons liefhê en ons lewens projekteer in Christus
en opreg wees en by die Woord bly, dat ons, wanneer Hy kom,
net reguit inpas soos die handskoen oor die hand, soos daardie,
byHom. O, dis die Kerkwaarvoor Godwag. Ja, meneer.

96 Nou, Hy was…Ons besef nou van die stof, 13de hoofstuk,
tot die 15de hoofstuk, nou, vind ons uit. Ons het hom gisteraand
gelos waar hy ’n pragtige ding gedoen het, Abraham. Sy afvallige
broer, Lot, het in Sodom ingegaan en ’n groot man geword
daaronder en het buite die wil van die Here beland. Moet ons dan
’n blom-besaaide bed van gemak nastreef? Moet ons die maklike
weg vra? Nee. Die ou skrywer het destyds geskryf, ’n lied geskryf:
“Moet ek Hemel toe gedra word op ’n blom-besaaide bed van
gemak, terwyl ander geveg het om die prys te wen en bloederige
seë bevaar het? Nee, ek moet veg as ek moet regeer. Vermeerder
my moed, my Heer.” Dis reg.

97 Ons vra nie vir die gemaklike ding nie. Vandag wil die kerk
net aan die slaap raak en dit wegwaai met een of ander soort
teologie’tjie, julle weet. “Ja, ons glo dit. Ja, jy is reg; sluit by
die kerk aan, dis al wat jy hoef te doen. Bring jou brief van die
Metodiste af oor na ons Baptiste toe. En—en—en as die Eenheid
jou nie wil hê nie, sal ons Drie-eenheid jou kry. En so, hier is ons,
seën net jou ou hartjie.” O, broer. Hmm, hmm. Dis nie Christene
nie. Dis baster, baster-godsdiens, ek het daaroor gepreek nie
lank gelede nie.

98 Enigiets wat gebaster is, is besoedel. En godsdiens wat
gebaster is van hierdie Bybel na organisasie of denominasie of
kerkgeloofsbelydenisse, is gebaster. Nou, kyk, ’n baster bring
’n mooier kuns voort, mooier produk. As jy koring vat. Ons het
mielies, baster mielies, van die beste mielies wat ons ooit gehad
het, maar dit is nikswerd. As jy daardie baster mielies vat en dit
weer plant; kan dit ditself nie weer voortbring nie.

99 Die beste werker wat hulle het, is ’n muil. Sy—sy ma
was ’n—’n merrieperd, en sy pa was ’n donkie-merrietjie, of
donkie-hingsie. En hulle…daardie muil kan nie nog ’n muil
voortbring nie; dit kan nie homself weer terugteel nie. En wat
ons vandag het, is ’n klomp muil-baster-godsdiens, net presies,
geteel uit Metodis na Baptis en die Pinkster en Presbiteriaanse
geloofsbelydenisse en denominasies tot ons niks het nie. As daar
enigiets is wat ek haat om na te kyk, is dit ’n ou muil. Hy—hy het
glad nie enige gevoelens nie. Hy staan daar, daardie yslike groot
lang kop, julle weet, en jy praatmet hom, sê: “Tsk. Komaan, jong,
komaan jong.”

100 Hy sal gaan: “Ho, ho ho. Dae van wonderwerke is verby;
ons het dit in die kweekskool geleer, ho. Daar is glad nie so-ets
soos die doop van die Heilige Gees nie, ho, ho,” glad nie enige
gevoelens nie. Hy weet nie wie sy pappa was nie. Hy weet nie

wie sy mamma was nie, en hy kan glad nie verder gaan as wat hy
net daar gegaan het nie.
101 Maar daar enigiets is waarvan ek hou, is ’n goeie baster per-
…’n goeie geregistreerde perd, goeie geregistreerde stamboom,
o, broer, opreggeteel. Dis hoe ek van godsdiens hou, ek hou van
regte opregte Pinkster-godsdiens. Hulle kan vir jou sê waar hulle
vandaan kom. Hulle weet wie hulle vader en moeder was. Sien
hulle nie met gesnyde hare, en rokke waarin jy gegiet is, soos een
of ander soort weense worsie sonder vel, of so-iets nie. Nou, rook
julle sigarette, trou met drie of vier vroue, hardloop rond aan die
drink, en gaan aan, en noem hulleself Christene. Hulle doen dit
nie, daardie is baster Pinkster wat in ’n denominasie ingebring
is.Maarware Pinkster staan op die vuurlinie, staan virGod, reg.
102 Baster, dis so verbaster hierin, Amerika is so verbaster totdat
dit…die mense basters word. Julle weet julle moet teruggaan
na die oorspronklike. Nou, laat ek julle wys waar die wetenskap
sê ons kom van die dierelewe af; dit breek hulle op. As enigiets
teel…Genesis 1:26 het gesê, ek glo dit het gesê: “Elke…Laat
elke saad voortbring van sy soort.” Elke saad volgens sy soort
en jy daardie saad kruis, kan dit nie homself weer terugteel
nie. Nee, meneer, dis gedaan wanneer…Dit wys dat ons nooit
geëvolusioneer het van ape ensovoorts af, beter en beter geword
het nie. Nee, meneer, ons het nie. Ons is eenvoudig gemaak in die
gelykenis vanGod. Ons is seuns en dogters vanGod.
103 Ja, die man en sy vrou is een. Die man, toe hy die eerste keer
gemaak is, was hy beide, in sy gees, beide manlik en vroulik.
Albei was hy, manlik en vroulik was hy, alleen. Maar toe God
hom geskei het, het hy nooit gegaan…’n Vrou is nie in die
oorspronklike skepping nie. Sy is ’n newe-produk van die man.
Hy het die liggaam uit dieman se liggaam geneem en die vroulike
deel uit sy gees geneem en dit in haar gesit, en sy is vroulik, en
hy is manlik.
104 Wanneer jy vroue sien soos in Amerika vandag, wat soos ’n
manwil optree, is daar ’n afvallige daar êrens.Wanneer jy ’nman
so verwyfd sien, wat te bang is om te staan: “Ek wil net nie vir
julle sê waarnatoe julle almal op pad is nie.” Jy is ’n prediker:
bang: “Ek wil nie sê…” O, goeiste. God wil mans hê, dis reg,
wil hê jy moet, as jy ’n vrou is, ’n dame wees, as jy ’n man is, ’n
man wees. Moenie…
105 Nou, luister, dis verbaster. Dit vervuil, en, man, hierdie
Weskus is oral vol daarvan. Weet julle hoekom? Die beskawing
het van die ooste af, weswaarts gekom; en alles wat daarmee
saamgegaan het. Die Indiane het gesê voordat die witman
gekom het met sy vroue, met sy whisky, en met sy sonde, het
hulle ’n goeie lewe gelei. Maar hier het die witman gekom, ’n
moordenaar, ’n doodslaner, en sy buffels en alles doodgemaak,
en toe het sonde besoedel, en sy het so hier reg teen die Weskus

hier vasgerol, dat dit hoër is as die hemele. Dis presies reg. As jy
enigsins verder gaan, en gaan jy weer ooswaarts.
106 Hierdie is ’n begraafplaas hieronder vir predikers. Kyk na
Paul Rader en die res van hulle wat doodgegaan het daaronder:
Aimee McPherson, almal van hulle. Ek het ’n broer hierbo wat
’n goeie predikertjie was, toe hy hiernatoe gekom het, het hy
ten gronde gegaan. En daar is hy daarbo in ’n sekte, bloed, olie
en allerhande dinge wat nie eers Skriftuurlik is nie. God wees
genadig.
107 Praat van ’n moderne Sodom, wanneer daar dertig persent
toename was in perverte, en seksuele verhoudings, verlede jaar.
Ek kry briewe van moeders hierbuite op die kus oor hulle eie
seuns wat seuns neem, en saam met hulle gaan woon in die
kamers; wat huil, arme ou moedertjies oor hulle kinders. Wel, dis
’n skande. Iemand moet dit noem. Bekeer of vergaan. Reg. Keer
terug na God. Jammerlik. God wees genadig.
108 Nou, ek—ek verskoon nie die res van die wêreld nie. Die hele
wêreld is so. Maar julle rol net hier, val oral rond. Soos ek gesê
het: “Ons moes altyd na Parys toe gaan, maar Hollywood gee
hulle nou hulle—hulle modes.” Ons vroue het so sleg geword dat
hulle nou hulle modes moet oorstuur na Parys toe om hulle ’n
paar verrassings te gee. My goedheid, hoe dit is, en dit word reg
in ons Pinksterkerk ingebring. God wees genadig, dis skandalig.
Bekeer of vergaan. Dis reg. Komweg uit daardie soort dinge.
109 Geskoei op die wêreld, dis wat die koning eenkeer wou hê.
Wou—wou ’n koning in Israel hê, want die res van hulle…
Daardie goeie ou profeet het opgestap na hulle toe, gesê:
“Wanneer het ek ooit vir julle iets gesê in die Naam van die Here,
wat dit nie gebeur het nie?Wanneer het ek ooit julle geld van julle
afgeneem? As julle ’n koning wil hê en soos die res van hulle wil
wees, verwerp julle vir God as julle Koning.”
110 Wanneer julle geloofsbelydenisse aanvaar in plaas van die
Bybel, dan aanvaar julle die kerk vir julle verlossing. En Christus
is julle verlossing. Die Heilige Gees lei en rig die kerk. God het
nooit biskoppe ensovoorts gestuur om kerke of denominasies te
lei nie. Hy het die Heilige Gees gestuur om—om—om die kerk te
lei. God se idee daarvan, Sy id-…Hybehoort teweet, Hy’sGod.
111 Nou, ons vind hom daar, nadat hy agter sy afvallige broer
aangegaan het en vir Lot teruggebring het, wat het gebeur, in
die 14de hoofstuk? Sodra hy vir Lot teruggebring het, moes Lot
geweet het om nie weer in daardie rolplek in te gaan nie, maar
hy het weer reguit teruggegaan daarin, “Soos die sog na haar
rolplek toe teruggaan, ’n hond na sy uitbraaksel,” sê die Bybel.
Dis presies. As dit hom die eerste keer siek genoeg gemaak het
op te gooi, sal dit hom weer siek maak. Sien. O, soos ’n sog na
haar rolplek, en soos ’n hond na sy uitbraaksel, gaan dit terug.
Dis net presies.

112 Pinkster wat destyds daar uitgebring is veertig jaar gelede,
’n heiligheidskerk gemaak is, ’n kragreus van God, en julle sien
wat julle geloofsbelydenisse die eerste keer aan julle gedoen het,
dan kom julle weer reguit terug daarin. Laat die Heilige Gees
oorneem. Laat Hy die kerk regeer. Laat Hy inkom.
113 Nie lank gelede nie is ek uitgeskel daarvoor in een van die
Christen Sakemanne se Ontbyte, of, dit was ’n aandete, net nadat
die…een aand wat Broer Roberts gepreek het, en ek het die
volgende aand na hom gepreek. En toe ek het, het ek daaroor
gepreek. Hoe dit was, dat hierdie dinge waar ek oor Delila en
Simson gepreek het. En so het een van ons broers opgestaan en
gesê: “Wel Broer Branham, ons pastoor het gesê hulle weet dit,
maar hulle kan niks sê nie.” Gesê: “As hulle dit doen, sal die kerk
hulle net uitskop.”
114 Ek het gesê: “Skop hulle uit! Ek sal liewer vir vyf mense
preek vol van die Heilige Gees as ’n hele land vol half-afvallige
warmte. Vertel die waarheid.”
115 Net soos wat dit lentetyd word, sal julle ou ma-voëls hier
uitgaan en eiers lê, en ’n nes maak, en op hulle broei. En sy sal…
Dis hoe sy haar kleintjies kry. Wel nou, as daardie ou ma-voël
egter, sy mag ’n nes vol eiers lê, en as sy nie by die maat was nie,
sal hulle nie uitbroei nie. Hulle is—hulle is nie vrugbaar nie. Die
bloedstroom kom van die manlike geslag af. Ons weet dit, die
hemoglobien, die bloed kom van die man af, want dit moet so
wees, want die vrou bring die eier voort. Sy’s ’n broeikas, maar
sy het niks te doenmet die bloed van die babatjie nie. Dis hoekom
dit altyd sy pa se naam kry.
116 Dis hoe God dit gevorm het. Jesus was…Iemand het gesê:
“Maar Jesus was ’n Jood.” Hy was nie. “Ons word gered deur
Joodse bloed.” Ons is nie. Hy was nie Jood of Heiden nie; Hy
was God. God was Sy Vader. God het daardie Bloedsel geskep
sonder om enigiets met die mens, Jood of Heiden, te doen te
hê. Ons word gered deur die Bloed van Immanuel. “Getrek uit
Immanuel’s aar, waar sondaars, gedompel onder die vloed, elk’
sondevlek verloor.” Niks verbaster daaraan nie, dis die regte egte
onvervalste Bloed van God se Eie skepping, sonder enige seks
daaraan verbonde.
117 Die ouma-voël, sy kan op hierdie nes klim en lê. Sy kan beslis
die eiers lê, so kan ons kerke hê; net soos ek gesê het: “ons baster-
godsdiens.”
118 “Ons het ’n mooier kerk as wat ons altyd gehad het. O,
goeiste, dis pragtig.” Ek bewonder dit, maar broer, wanneer jy
ons vroue en mans in ons gemeente sien verval tot daardie ou,
koue, formele optrede en verf, en vroue…Wel, dit was altyd
verkeerd vir Pinkstervroue om naellak te dra, of, wat is daardie
goed wat hulle op hulle gesigte sit? wat dit ook al is, dit—dit was

altyd…lipstiffie. Ditwas altyd verkeerd vir hulle omdit te doen.
Maar ek let op hulle doen dit nou.Watmakeer? Huh?
119 Luister. Daar was net een vrou in die Bybel wat ooit haar
gesig geverf het, en dit was Isébel. God het haar vir die honde
gevoer as gevolg daarvan. Nou, as jy ’n vrou sien met ’n klomp
grimering aan, sê: “Aangename kennis, Juffrou Honde-vleis?”
Dis presies wat dit was in die Bybel. God het haar vir die honde
gevoer, so Hy het net honde-vleis daarvan gemaak. Dis presies
reg. Wat ons nodig het, is ’n roerende Pinkster-herlewing om al
die pad van die preekstoel af tot by die vloer van die kerk, skoon
temaak, te reinig. Ons het Christus nodig, broer, suster; ons het.
120 Die ou ma-voël wat daar gesit en broei het oor daardie
eiers, tot sy so swak geword het, dat sy nie van die nes kan
afvlieg nie. Dis reg. Sy kan hulle getrou omdraai, en: “O, goeiste,
hulle is myne,” en hulle bedek, en hulle bedek. En dan net sê:
“Wel, ek kan gaan eet, maar ek het net so, ek moet net daardie
damesvereniging bywoon. Ek moet—ek moet hierdie en nog wat
hê.” Sien, tot sy so swak raak dat sy nie kan vlieg nie, maar as…
hulle sal nooit uitbroei nie; hulle is dood. Hulle sal net daar lê
en vrot.
121 Dis wat fout is met baie van ons Pinkster-kleinkinders. God
het nie enige kleinkinders nie, soos ek vir julle gesê het. God het
nie kleinkinders nie. Hy het net kinders, seuns en dogters. Maar
ons Pinkstermense het ons kinders ingebring, hulle op die baba-
lys geplaas, en hulle het opgekom, hulle is net Pinkster omdat ons
Pinkster was; dis kleinkinders. God het nie enige nie, net seuns
en dogters.
122 En daardie eier, as daardie ou ma-voël, dit kan draai op
enige manier wat sy wil, dit sal nooit uitbroei nie; dit sal net
daar lê en vrot. En dis net wat vandag fout is in ons kerke.
Die rede dat ons…hulle almal opgebreek is in organisasies en
verskillende denominasies. Ons het hulle ingeneem met briewe,
en hulle ingeskud, omdat hulle goeie geldbetalers in die kerk
was, en gehelp het om mooi groot geboue te bou, en sulke dinge.
En hulle weet niks meer van God af as wat ’n Hottentot weet van
Egiptiese nag nie. Hulle sal nie in Goddelike genesing glo nie.
Hulle weier die Heilige Gees. Hulle—hulle baklei met jou omdat
jy die mense uitskel en hulle probeer teregwys. Hulle is dooie,
vrot eiers.
123 Die beste ding om te doen, is om die hele nes skoon te maak
en oor te begin. Kry iemand in kontak met Christus, Wat lewe
en asemhaal. Presies reg. Kry die kerk, die nes skoongemaak,
steriliseer dit en berook dit baie goed, en begin weer oor. Dis reg.
Kry iemandwat daar op die altaar lê totdat hulle deurkom.
124 Gisteraand het ek ’n altaar-oproep gemaak, drie of vier
sondaars het opgehardloop na die altaar toe, en ek moes mense
amper smeek in hierdie einste kerk om op te kom en saam met

daardie mense te bid. Hmm. Dan julle…Moet julle nie op die
Baptiste skree nie. Ek kan afgaan in Kentucky en ’n altaar-
oproep maak en ’n ou kêrel daarbuite wat aan sy hoed kou en
onder oortuiging, begin gaan na die altaar, sal daar vyftien van
daardie ou mammies iewers rondom hom wees. Probeer…En
nou, hy gaan nie net daaronder na die altaar en sê: “Ek—ek neem
Christus, my Verlosser aan nie.” Hulle slaan mekaar op die rug
tot hulle deurkom.Hulle het iets wanneer hulle daar uitkom.
125 Wat ons nodig het, is om terug te gaan en te leer wat die
Baptiste het. Ons het nog ’n prediker soos Johannes nodig, wat sy
byl teen die wortel van die boom gelê en uitgebreek het, gegooi
het…haar afgekap het en haar in die vuuroond gegooi het.
Amen. Ja.
126 Na hy gegaan en sy broer teruggebring het, Abraham, sy
broer teruggebring het, toe het hy weer reguit na dieselfde ding
toe teruggegaan, dieselfde rolplek. Toe daarna, het God gesê:
“Abraham…”
127 Hy het gesê: “Wat gaan U vir my doen, Here? Ek gaan…Ek’s
kinderloos. Ek het geen kinders nie. En die enigste erfgenaam
vanmy huis, is hierdie Eliëser van Damaskus.”
128 Hy het gesê: “Maar hy is nie jou erfgenaam nie. Ek het jou
belowe dat jy ’n kind by Sara gaan hê, en dis hoe dit gaan wees.”
God stel Sy Woord; Dit sal nooit verander nie; Dit moet net so
bly. God doen dit. En as ons kinders van Abraham is, glo ons dit
net so. Wat God sê, dis dit. Niks meer daaraan nie.
129 Nou, het hy gesê: “Hoe sal ek dit weet, Here?” O, hierdie
pragtige ding, moet—moet—moet dit nou nie mis nie. Lees dit
wanneer julle huis toe gaan: Die bevestiging van die—van die
gawe, wat Hy hom nou sou gee. Kyk wat Hy in die 15de hoofstuk
gedoen het. Abraham, Hy het hom uitgeroep, gesê: “Gaan, kry
vir My ’n jong koei van drie jaar oud, en—en bring vir My ’n—’n
bokooi van drie jaar oud, en—en ’n—’n skaap van drie jaar oud,
en bring hulle.” En Abraham het hulle in stukke gesny en hulle
neergelê. En gesê: “Bring virMy ’n tortelduif en ’n jong duif.”
130 Maar hy het nie…het julle opgelet, hy het nie die duif
of tortelduif opgesny nie; hy het dit nooit verdeel nie. Hy het
die diere-offer, hy het. Maar hy het nie die voëls, hulle gesny,
nie. Hoekom? God verander nooit Sy verbond van Goddelike
genesing nie, want dit was die Goddelike genesing, tortelduif of—
of ’n jong duif. Hulle het die kop afgetrek en die bloed laat drup
op die maat, en dan die maat losgelaat en dit het rondgegaan en
sy vlerke geklap en die bloed het gespat en geroep: “Heilig, heilig,
heilig, is die Here.” Dis die reiniging van melaatsheid, wat hulle
gedoen het vir ’n reiniging. Julle sien die…En dis ’n presiese
tipe van ons Maat, Christus, wat doodgemaak is, Sy Bloed op
ons en ons versprei oor die aarde en roep: “Heilig, heilig, heilig.”
Die dooieMaat, Christus,Wat in ons plek gesterf het.

131 Nou, hy het nooit die voëls middeldeur gesny nie, maar hy
het die diere gesny. Nou, hier’s ’n pragtige prentjie. Ek wil nie hê
julle moet dit noumis nie, klas. Maak ek—ek dink nie dit sal goed
wees om daardie te skeur nie, ek sal hierdie skeur. Goed.
132 Nou, in die ou land, destyds in die Ooste. Nou, ons het
verskillende maniere wat ons ’n verbond maak. Wat doen ons
Amerikaners? Ons gaan uit, sê, ons gaan uit om iets te eet. Ek—
ek wil praat, soos, oor ’n besigheidsaak met Br. Borders hier, een
van, ons veldtog-bestuurder. Ek sê: “Mnr. Borders, ek wil graag
oor ’n paar goed praat.” En wat doen ons? Ons gaan uit en kry ’n
toebroodjie en ’n koppie koffie, of wat ons ook al doen, sit daar
en praat ’n bietjie. En dan staan ons op, ons praat oor wat ons
gaan doen en ek sê: “Sal jy dit graag wil doen?”
133 “Ja.” En ons skud hande. Dis ’n verbond. Ons het gemaak ’n
ver-…ons het ’n belofte aan mekaar gemaak en hand geskud
daarop. Dis hoe ons dit doen. As ek die broer hier vertel het: “Ek
gaan afkom, ’n herlewing vir jou kom hou, broer.”

En hy sou sê: “Wel…”
Ons mag aan tafel sit en praat en—en dan sou ons opstaan en

ek sou sê: “Stem ons saam?”
“Stem saam.” Skud mekaar se hand. “Sit haar hier.” Dis—dis

’n ooreenkoms; ons het ooreengekom.
134 Nou, het julle ooit geweet hoe hulle in Japan maak? Hulle
bespreek met mekaar, en hulle neem ’n bietjie sout uit ’n potjie
en gooi dit op mekaar. Dis ’n—dis ’n—’n preserveermiddel, ’n
geurmiddel (Julle sien?), ’n sout. Hulle sprinkel sout op mekaar
wanneer hulle ’n verbondmaakmet mekaar.
135 Maar in Abraham se tyd, as hulle ’n verbond met mekaar
gemaak het, het hulle dit anders gemaak, nou, wanneer hulle ’n
verbond gemaak het, met mekaar, in—in die Ooste, in daardie
tyd. Nou, kyk hoe Abraham…God het hierdie verbond reg met
hom bevestig, en kyk hoe Hy dit gedoen het. Hy het die—die
skaap gevat, die…en die offer, en dit in twee gesny, en dit
daarbuite neergelê. En nou, let dan op, Abraham het die voëls
daarvan af weggehou, die offer skoon gehou.
136 O broer, hou die aasvoëls daarvan af weg. Dis wat ek nou
probeer doen. Hmm. Umm! Hou die ou wêreldse Hollywood-
aasvoëls weg uit die Pinksterkerk uit. Hmm. Um-hum. Hou hulle
uit…weg van ons vroue en weg van ons broers en sulke dinge
af. En julle kan al die groot, lawwe grappe en dinge kry wat julle
wil vertel, laat hulle dit hê, dis hulle koninkryk. Ons is nie—ons is
nie van hierdie wêreld nie. Ons Koninkryk is nie hierdie wêreld
nie. Ons woon hier as Amerikaners, maar ons siel kom van bo.
Wanneer…Hy het gesê: “Hy wat in My glo, het Ewige Lewe.”
Daardie Ewige Lewe kom van die woord Zoe, en Zoe is “God se
Eie Lewe.” Ons is deel van Sy Lewe.

137 Aan die begin wasHy El, Elah, Elohim, die al-Selfbestaande.
In Hom was eienskappe om ’n Vader te wees, om ’n Verlosser te
wees, om ’n Geneser te wees. En hierdie dinge vertoon net, vir Sy
eienskappe, sien, is wat dit is. Dis wat ons maak. Hy, eers, get Hy
geskape…Wel, Hy was nie God ommee te begin nie, want god is
“’n voorwerp van aanbidding.” Daarom het Hy Engele geskape
sodat Hy God kon wees. En toe het Hy die mens op vrye morele
agentskap geplaas vir Sy Eie heiligheid, en toe Hy dit gedoen het,
toe het die mens geval. Toe het Hy ’n Verlosser geword. Sien, dit
toon net Sy eienskappe. Niks uit plek uit nie, dit gaan, moenie
dink die duiwel uitoorlê vir God nie; Hy—Hy’s die Baas; Hy weet
waar dit alles is. Dis reg. Hy weet waar dit is.

138 “Wel,” sê julle: “wat doen jy dan deur te preek?” Hy het vir
ons gesê om die net te gaan ingooi en hulle uit te trek op die
oewer. Hy weet wat is vis en wat is kreef en wat is slange en
skilpaaie enwaterskilpaaie. Hyweet alles daarvan af.Maar hulle
was dit van die begin af. Dis reg. Dis net ons besigheid om die
net in te gooi en dit uit te trek, te sê: “Hier is hulle, Here. Hier is
hulle, Here.”

139 Voor jy jou kom kry, sit ou Mev. Waterspinnekop ’n tydjie
daar, sê: “Ha, ek glo nie daarin nie. My pastoor ook nie.” En
spring, springweer reguit terug in diemodder. Dis reg.

140 Broer, daardie kêrel toe hy uitgekom het, as hy ’n vis was van
die begin af, is hy ’n vis aan die einde van die pad, ja, meneer.
Sy naam was op die Lam se Boek van die Lewe geplaas voor die
grondlegging van die wêreld. Hy het gesê: “My skape luister na
My Stem; hulle sal nie ’n vreemdeling volg nie.” Hulle sal die
Woord hoor. “Almal wat Ek liefhet, bestraf en tugtig Ek; wees
dan ywerig, en bekeer, en kom terug.” Dis die—dis die tydperk,
dis die Boodskap wat ons nou kry. “Kom terug…” [Leë kol op
band—Red.]

141 Ons geeste kom daar in, waar dit heilig en suiwer is. Ons
harte moet gerig wees op…ons begeertes op dinge van bo waar
God is. Ons is kinders van God. Nou, ons sal hier oplet net
binnekort.

142 Nou, toe Abraham al die aasvoëls van die—van die offer af
weggehou het tot die son ondergegaan het; dis was ons nou moet
doen. Die aasvoëls weghou, tot—tot die—die oggend aanbreek;
dis al wat ek kan sê. Ja, meneer. Nou, kyk wat het gebeur. En
sodra dit het, het ’n diep slaap Abraham oorval. Sien? Nou, slaap
beteken “dood.” En toe hy sy oë oopgemaak en gekyk het, was
daar ’n rokende vuuroond. Dis waarnatoe elke sondaar gaan,
waarnatoe ons almal verdien om te gaan. ’n Rokende vuuroond
het uitgegaan; dis hel, waar elke—elke man en vrou wat gebore
is in sonde, gevorm in ongeregtigheid, in die wêreld inkom en
leuens vertel, dis presies waarnatoe ons verdien om te gaan.

143 Maar let op, toe daarna, het daar ’n klein wit liggie gekom.
En hierdie liggie het tussen hierdie stukke offer ingegaan. Wat
het God gedoen? Sy verbond met Abraham gemaak. O, broer, nie
deur werke nou nie, maar deur genade; niks wat jy kan doen nie.
Hy wys vir Israel dat Hy—Hy—Hy vir Israel gered het net daar,
deur genade, sonder enige werke. Die verbond van Abrahamwas
nie: “Abraham as jy ’n sekere ding doen, sal Ek dit doen,” nie. Hy
het gesê: “Ek het dit gedoen.”
144 God wil hê mense moet deur genade lewe, nie deur die wet
nie. Ons raak so wetties, dat: “Wel, dit sou verkeerd vir my
wees om te rook. Dit sou verkeerd wees vir my om my vrou te
verkul.” Dis liefde, broer. Nie omdat…As jy jou God liefhet,
sal jy nie enige bose dinge doen nie, want jy is te lief vir Hom.
Nie omdat ek dit nie behoort te doen nie, ek dit nie behoort
te doen nie. Dis omdat jy Hom so liefhet, dat jy dit nie wil
doen nie. “Aanbidder eenmaal gereinig het…bewussyn meer,
of, begeerte, om te sondig nie.” Wanneer hy, eenmaal gereinig
in die Bloed van Jesus Christus, het hy geen begeerte meer om te
sondig nie; die dinge het hom verlaat. Hy hoef nie…
145 Sommige van hulle sê: “Pla nie my gewete nie.” Wel, party
mense het net so min gewete as wat ’n slang heupe het. So ons
weet dat—dat daar glad nie so-iets soos dit is nie. Dis in elk geval
nie gewete nie; dis jou gees, God se Heilige Gees. Daar het julle
dit. Jou liefde vir Hom, jy het Hom lief.
146 Nou, let op, dan, hoe het hulle ’n verbond gemaak in die ou
dae? Hulle het die offer doodgemaak. Nou, daardie Lig was God.
Vir hom gewys waarheen hy moes gaan, na sy dood moes hy hel
toe gegaan het, maar hierdie wit Liggie het verby dit gegaan,
tussen daardie offers deurgegaan.
147 Nou, in die Ou Testament, sê…Kom hier Broer Borders.
Nou, ons gaan ’n ooreenkoms aangaan, ek en Broer Borders, soos
die Ou Testament. Nou, eerste ding wat ons doen, ons gaan sit
hier en ek skryf neer: “Ek sal ’n sekere ding, ’n sekere ding doen.”
Dis my ooreenkoms. Dan maak ons die offer dood. Ons maak dit
oop, staan tussen die offer, ek en jy. En ons maak ’n verbond met
mekaar, en dan wanneer ons dit doen, skeur ons hierdie. Nou,
op ’n sekere tyd gaan ons terugkom. En jy hou daardie deel en
ek sal hierdie hou. Nou, hier is ons. Nou, dit kan nie nageboots
word nie. Dit kan nie (Sien?), want dis ’n papier en die letters is
op hierdie manier geknip, en die skeurtjies, en goed. Dit moet ten
volle, presies, ooreenstem.
148 Hy het gesê: “Hierdeur sal jy weet wat My verbond is,
Abraham.” Abrahamwat geestelik was, het dit geweet. Hoekom?
Dis presieswatGod gedoen het. Hy het SyVerbond-saad geneem,
wat die regte Saad die beloofde Een deur geloof was, wat
uitgekom het uit Isak, Christus uitgekom het. Christus was God
se Verbond. En wat Hy gedoen het, Hy het Hom opgeneem na

Golgota, net soos Abraham sy eie seun het ’n paar dae daarna,
of ’n paar jaar daarna, na hy gebore is. Wat het Hy gedoen? Hy
het Hom opgeneem na Golgota en Hy het Hom uitmekaar uit
geskeur (Amen.), Hom uitmekaar uit geskeur. Hy het Sy liggaam
opgewek op Paasoggend enHom aan die regterhand van Sy troon
geplaas. Maar die Gees wat in Hom was, het Hy weer afgestuur
na die kerk toe. So die kerk, wanneer hierdie Verbond tot sy
volle krag sal kom, wanneer die Verbond bevestig word met God,
sal die kerk, die mense wat in hierdie liggaam hier ingaan om
Sy Bruid te wees, presies dieselfde Gees wees wat op Christus
was, dieselfde dinge doen, dieselfde bediening, dieselfde krag,
en dit sal bymekaarkom en Woord-vir-Woord dieselfde wees: die
Verbond bevestig.
149 Nou, kyk na vandag; kyk wat ons vandag sien en vind uit.
Wat het ek gesê van die piramide? Dit sal geslyp en so volmaak
geplaasmoetword, al die skaafsels en alles, tot daardie hoofsteen
net presies sal moet inpas. Sien? Die verwerpte hoofsteen sal
moet terugkom.
150 Die verbond, die Lewe wat in Christus was, is in die kerk,
die Heilige Gees. Jesus het gesê: “’n Klein tydjie en die wêreld
sien My nie meer nie; tog sal julle My sien, want Ek…” Ek is ’n
“persoonlike voornaamwoord.” “Ek sal met julle wees, selfs in
julle, tot die einde van die wêreld. En die werke wat Ek doen, sal
julle ook doen.” Sjoe. Sien julle dit nie? Wat die verbondskerk is
wat bevestig is, is die een wat die Heilige Gees het, dis die…
“Ons wat dood is in Christus, ons neem Abraham se saad aan en
is erfgename saam met hom volgens die belofte.” En as jy nog
nooit die Heilige Gees ontvang het nie, het jy nog nooit in die
verbond met God ingekom nie.
151 Een van die Baptiste broers het na my toe gekom nie lank
gelede nie, oor, ’n sekere broer het in die Stem van Genesing
geskryf oor twee Engele wat afgekom het met sagte vere, en hy
het hulle gevoel; hulle het hom opgeneem deur na God die Vader
toe. En o…En hy het gesê: “Wat hiervan, Billy?”

Ek het gesê: “Nou, wag ’n bietjie. Ek het nie daardie artikel
geskryf nie. Ek het niks daarmee te doen nie.”

Hy het gesê: “Ek sien jy het die ou, fundamentele Skrif
verlaat.”

Ek het gesê: “Nee, meneer, ek is reg daarby.”
Hy het gesê: “Billy, wil jy vir my sê dat jy dink dat daardie

Pinkstermense iets anders as ons Baptiste het?”
Ek het gesê: “Nee, hulle het net meer van wat julle ’n bietjie

van het. Sien?” Ek het gesê: “Dis wat dit is; hulle het net meer
daarvan.”
152 Hier nie lank gelede nie was ek bo…Doktor Hegre, mag
vanaand hier sit, dekaan van die Bethany Kollege, ’n Lutherse

kollege. Hy het vir my ’n brief geskryf, en of hy my nie uitgeskel
het nie: hy het gesê: “Ek het vyftien myl deur ’n verblindende
sneeustorm gery om na ’n dienskneg van God te luister, en wat
het ek gevind behalwe ’n gladde waarsêer,” het hy gesê. En o, hy
het my net goed uitgeskel, gesê: “’n Man wat met die mense praat
met wie jy praat, en die swakste teologie wat ek nog ooit in my
lewe gehoor het.”
153 Hy het gesê: “Jy het gesê dat Satan nie genees nie,” gesê:
“nou, ons het ’n vrou in ons gemeenskap daarbuite, wat ’n—’n
—’n bose gees het. Sy het ’n groot voorskoot aan; sy het mense
wat geld daar kom ingooi, en dan sal sy neem en bietjie van
haar hare uittrek, en hulle are pluk, en sy sal die hare en bloed
bymekaarsit, en afstap na ’n stroom toe agter haar, dit oor haar
rug gooi. Sy begin stap na die mense toe, as sy gedwing word om
om te kyk, gaan die siekte terug na die mense toe; indien nie, is
dit uitgedryf.” En gesê: “Ons kyk, omtrent twintig persent van
daardie mense word genees. En dan staan jy op op die preekstoel
en sê dat Satan nie genees nie.”
154 Wel, ek…En hy wou my nie “broer” noem nie. Hy het gesê:
“Ek het al gepreek nog voor jy gebore is.” En hy, o, hy het my net
regtig oor die kole gehaal. Ek het gedink: “Wel, goed, dis alles
reg. Ek waardeer dit.”
155 So ek het gedink: “Met twee-en-twintig bladsye behoort ek
hom darem ten minste een bladsy terug te antwoord, om vir hom
my gemeenskap te betoon.” So ek het vir my ’n—’n boekie gekry,
en ek het gesê: “Nou,” ek het gesê: “Dierbare Broer in Christus,”
ek het gesê: “Christen groete aan jou.” As ’n man al so lank
preek, verdien hy om gerespekteer te word, as hy die Evangelie
verkondig het, selfs al is hy verkeerd. Ek het gesê: “Die eerste
ding wat ek wil sê, ek vergewe jou vir wat jy gesê het. Nou, Jesus
het gesê…
156 Mense het gekom om Hom te sien, en, dieselfde dinge wat jy
gedoen gesien het, om uit te gaan en die gedagtes van die mense
te onderskei en vir hulle te sê wat was, en wat sou wees, en hulle
hetHom ‘’n Beëlsebub, ’n fortuinverteller, ’n duiwel’ genoem.
157 En Jesus het gesê: ‘Ek sal julle vergewe daarvoor, maar
eendag wanneer die Heilige Gees kom om dit te doen en julle
spreek daarteen, sal dit julle nooit vergewe word nie, so dan, in
hierdie wêreld of die wêreld wat sal kom nie.’” Ek het gesê: “Wat
as dit reg was, waar is jou vyftig jaar van prediking dan heen?
Sien? Wat het dit jou gehelp? Jy is verlore en kan nooit gered
word nie.” Ek het gesê: “Maar ek glo jy het dit in onkunde gesê.”
Sien, so hom net soort van ’n bietjie geknyp om hom te laat weet
ons was nie in die duister nie.
158 So toe, het hy gesê…En ek het gesê: “Maar die idee daarvan
is, wat ek bestudeer, my broer,” het ek gesê: “wat my vang, is dat
jy sê Satan kan genees.” Ek het gesê: “Jesus Christus het gesê: ‘As

Satan vir Satan kan uitdryf, dan is sy koninkryk verdeeld teen
homself.’ Dis reg. Jesus het gesê hy kan nie genees nie, nou sê jy
hy kan, en Jesus het gesê hy kan nie. Wie is dan reg? Hy het gesê:
‘Laat elke mens se woord ’n leuen wees en Myne waar wees.’”
Ek het gesê: “Daarom, dan, Jesus is reg en ek aanvaar Sy Woord,
my broer.”
159 Ek het gesê: “Maar hoe dit ook al sy,” ek het gesê: “sekerlik,
ek kan sien waar die genesing kom.” Ek het gesê: “Ons het mense
in die land vandag, wat Goddelike genesers genoem word, wat
rondgaan en sê: ‘Glorie, ek het genesing in my hand, sjoe, voel
dit?’” Nee, jy het nie, jy voel die hand, nie genesing nie.
160 Jesus het nooit gesê: “Het jy dit gevoel?” nie. Gesê: “Het jy dit
geglo?” Dis reg. Nie: “Het jy dit gevoel,” nie. Al hierdie sensasies
en al die dinge, broer, dis iets fabelagtig, opgemaak. Dis nie God
se Woord nie. “Hy wat glo…” Dis waar dit is. Dis geloof in die
voltooide werk. Christus het gesterf, jou genees op Golgota. Hy
het jou daar gered. Jy moet dit aanvaar deur geloof soos die res
van ons moet. Reg. Jy glo dit.
161 Jy hoef nie daar te bly en heelnag te slaan en huil nie; jy kan
huil tot jy grys geword het en gelê het op die altaar en gesterf het.
Totdat jy daardie Bloedoffer aanvaar het wat God vir jou gegee
het, is jy verlore. Ek gee nie om hoe jy voel nie. Ek volg nie my
gevoelens nie; ek voel baiekeer of ek ver agter is. Maar die Bybel
het gesê ek het God se vereistes nagekom.
162 Jesus het die duiwel verslaan met die Woord. Hy het gesê:
“As jy die Seun van God is, beveel hierdie klippe om in brood te
verander.”
163 Gesê: “Daar staan geskrywe: die mens sal nie van brood
alleen lewe nie.” Hy het hom verslaan met die Woord van God,
en dis hoe ons hom verslaan, is deur die Woord van God, SO
SPREEKDIE HERE. Dis korrek. Sê dis ’n waarsêer; hoekom het
God dan gesê: “As daar een onder julle is wat geestelik of profeet
is, wanneer hy spreek en wat hy sê gebeur dan, luister na hom,
want Ek is met hom.” Hoe kom al hierdie Skrifte af na hierdie
laaste dag?
164 Sien, hulle verstaan net nie. Sien, hulle kan net nie verstaan
nie. Dis ’n openbaring van God deur Sy Woord. Hulle kom…
Hulle het Hom nie geglo toe Hy gekom het nie. Hulle glo nie
vandag die kerk wanneer dit in ons ontstaan het nie. Hulle nie—
hulle glo dit nie, want stem nie ooreen met hulle teologie nie.
Maar dit stem ooreen met die Woord. God wat SyWoord bevestig
met tekens wat volg, dis die bevestiging, as Hy hierdie sê en dit
gebeur. As ons die doop van die Heilige Gees preek en iemand
kry dit, bewys dit dat dit reg is.
165 Nou, let op, en Doktor Hegre toe ek met hom gepraat het,
het ek gesê…hierdie brief geskryf het, het ek gesê: “Sekerlik,
ek was in Afrika en hulle sien genees word deur ’n modder-

afgod.” Ek het gesê: “Ek was oorkant by La Salle, Lorraine in
Frankryk, en daardie mense sien opgaan na daardie vrou toe,
een of ander dooie vrou, en hulle sien genees word. Hoekom?
Omdat hulle glo hulle nader vir God deur daardie afgod. Sien?
EnGod het Goddelike genesing geplaas op grond van jou geloof.”
Dis hoekom Hy nie hierdie tortelduiwe en dinge verdeel het nie.
Sien? “Dis volgens jou geloof, as jy dit glo; en daardie mense dink
hulle nader vir God. Hierdie Amerikaners dink hulle nader vir
God deur ’nGoddelike geneser. Die Afrikaan dink hy benader dit
deur sy toordokter. Daardie heks daarbo agter jou huis, daardie
mense dink hulle nader vir God. En God erken hulle geloof.
Dis al.” Maar ek het gesê: “Hulle sal antwoord daarvoor, op die
Oordeelsdag, vir so-iets.”

166 Maar ek het gesê: “Wat my ontstel het, as ’n Lutherse
Dekaan, om sy teologie op ’n ondervinding te baseer in plaas
van die Woord van God.” Uh-huh, gedink ek sou hom laat weet
ons is in elk geval nie domkoppe nie. Sien? Hoe sou hy sy
ondervinding baseer op die Wo-…Hoe sou hy sy lering baseer
op ’n ondervinding, ’n vrou wat een of ander iets gedoen het, in
plaas van wat God gesê het? God het gesê Satan kan nie genees
nie, en dit handel dit af vir my. Dis reg.

167 Weet julle wat? Hy het my soontoe genooi. Hy het gesê:
“Broer Branham…” Nou, ons het soontoe gegaan, en ons het
net omtrent soveel soos hier gehad, vir middagete, die hele
studenteliggaam was daar. Hy het gesê: “Nou, Broer Branham,”
hy het gesê: “Ek—ek—ek wil vir jou iets vra.” Gesê: “Ek het nie
bedoel wat ek gesê het nie,” maar gesê: “ons honger en dors hier
na God.”

Ek het gesê: “Dis goed; dis gaaf, Doktor.”

168 En hy het gesê: “Hier is wat ons wil hê.” En as julle almal
vir hom wil skryf daaroor, skryf net na Doktor Hegre by die—
by die…Ek probeer daaraan dink…Minneapolis, Minnesota,
Bethany Kollege. En so hy…En skryf net en vra vir hom. En hy
het gesê: “Wel, ons dors na God hier,” gesê: “ons wil vir God hê.”
En hy het gesê: “Ons het gelees van die Pinksters,” en hy het gesê:
“wat dink jy van hulle? Nou, jy was ’n Baptis.”

169 Ek het gesê: “Ja, meneer, ek was.” Ek het gesê: “Ek’s nou
’n Pinkster Baptis.” En hy het gesê…Ek het gesê: “Ek’s ’n
Baptis wat die Pinkster-ondervinding het. Sien,” ek het gesê:
“Pinkster, Doktor, is nie ’n organisasie nie. Jy kan nie vir
Pinkster organiseer nie; dis ’n ondervinding (Sien?) vir Metodis,
Baptis, Katoliek, en almal; dis ’n ondervinding. Dis nie net onder
by…Die Gemeentes is nie die enigstes wat die Heilige Gees het
nie. Die Eenheid is nie die enigste een wat die Heilige Gees het,
die Vierkant nie. Dis wie ook al wil, laat hom kom. Dis reg.” Hy
het daarvan gehou. En ek het gesê: “Dis hoe dit is.”

170 En hy het gesê: “Wel, ek wil vir jou iets vra.” Gesê: “Ek het
hulle die stoele sien omskop, en die vensterligte uitslaan, en op
die vloer val.”

Ek het gesê: “Ja, meneer.”
Gesê: “Wat is dit?”
Ek het gesê: “Die Heilige Gees.”
Hy het gesê: “Die Heilige Gees?”

171 Ek het gesê: “Ja, hulle blaas hulle stoom alles by die fluitjie
uit in plaas daarvan om dit bymekaar te sit om die wiele te laat
rol. Sien, ja, hulle weet net nie hoe om…Sien, as julle hulle ooit
kry om stil te staan tot op ’n plek en van sommige van daardie—
sommige van daardie krag te sit in…stoom in die kleppe om dit
die wa te laat stoot en tekens, wonders, wonderwerke, en groot
vuur op die siel te hê soos daardie, aan te beweeg, sal dit iets
doen.” Sien? Ek het gesê: “Maar hulle blaas dit alles by die fluitjie
uit, en dis net al wat daaraan is.” Ek het gesê: “Dis goed genoeg
dat hulle het…enwys hulle het in elk geval stoom.”

En so hy het gesê: “Wel, wat dink jy het ons Lutherane?”
172 Ek het gedink: “O, o. O Here, help U—U my hier.” En die
Here het my iets gegee. Want hulle het omtrent ’n duisende
akkers mielies en goed daar wat hulle—wat hulle kweek. Die
studenteliggaam, as hulle nie hulle skoolopleiding kan betaal
nie, dan kan hulle daarvoor werk op die plase. So hulle—hulle
het hierdie groot mielie-oeste ingehad daarbuite. En ek het
gesê: “Doktor Hagre, een oggend was daar ’n man wat sy veld
omgeploeg het en ’n mooi groot land mielies gehad het. En hy
het mielies daarin geplant en elke oggend het hy gaan soek na die
mielies. Uiteindelik het hy, een oggend toe hy gegaan het, twee
blaartjies gesien.” Enigiemand wat ooit mielies gekweek het, dis
hoe dit opkom. “En die man het gesê: ‘Prys God vir my mielie-
oes.’” Ek het gesê: “Nou, het hy ’nmielie-oes gehad?”

Hy het gesê: “Nee.”
173 Ek het gesê: “Maar potensieel het hy gehad. Sien? Potensieel
het hy gehad.” Ek het gesê: “Dit was julle Lutherane in die
eerste hervorming.” Ek het gesê: “Uiteindelik het dit aan en
aan gegroei, totdat daar ’n pluim uitgekom het. En dit was die
Metodiste. En die Metodiste het neergesien op julle Lutherane,
gesê: ‘Julle almal het nie enigiets nie. Ons glo in heiligmaking;
julle almal glo net in regverdigmaking. Sien, julle is nie eers
daarin nie.’
174 “Maar wag, voor jy jou kom kry, is daardie—daardie—
daardie pluim ’n stuifmeel, dit moes weer die blaar gebruik.
So die stuifmeel het afgeval in die—in die blaar, en dit
het ’n Pinksterkerk voortgebring.” Ek het gesê: “Dit—dit die
oorspronklike pit, soos wat in die grond ingegaan het. Die pit
het uitgekom.” Ek het gesê: “Ons het baie swamme op die kop,

maar daar is nog ’n paar pitte ook daar.” Ek het gesê: “Dit—dis
reg.” Ek het gesê: “Hulle…ons het baie swamme daarop; ek sal
dit erken.” Maar het ek gesê: “Dit was oorspronklike graan wat
ingegaan het.”
175 En ek het gesê: “Weet jy wat het die kop toe gesê? Gesê: ‘jou
ou Lutheraan, en jou ou Metodis, glad nie daarin nie.’” Maar het
ek gesê: “Dieselfde lewe wat in die blare was, het egter die pluim
gevorm, en toe het die blare en die pluim die kop gevorm.” Ek het
gesê: “Al wat die Pinksterkerk is, is ’n gevorderde Lutherse kerk
(Amen.): dieselfde lewe, maar meer daarvan.”
176 Dis wat fout is vanaand, broer. Moenie weer probeer afgaan
na die wortel toe nie, wees ’n lewe, gevorderd; beweeg verder op.
Dis wat ek gesê het vir my Baptiste broer.

Hy het gesê—hy het gesê: “Broer Branham, Abraham het die
Here geglo en dit is hom tot geregtigheid gereken.”

Ek het gesê: “Dis presies reg.”
177 Gesê: “Broer Branham, ek wil vir jou een vraag vra.” Hierdie
kêrel was ’n doktor, en ek, ’n domkop. So hy het gesê: “Ek wil vir
jou een vraag vra.” Hy het gesê: “Wat kan ’n man doen behalwe
om te glo; dis al wat hy kan doen.”

Ek het gesê: “Dis reg.”
Hy het gesê: “Dan, as ons vir God glo, het ons die Heilige

Gees ontvang toe ons geglo het.”
178 Ek het gesê: “Nee, dit sal nie ooreenstem met Paulus se
lering nie.” Ek het gesê: “Paulus het gesê in Galasiërs 1:8: ‘As
’n Engel enigiets anders onderrig het, laat hom ’n vervloeking
wees.’ Paulus het vir hulle gesê, Handelinge 19, hy het gesê: ‘Het
julle die Heilige Gees ontvang sedert julle geglo het?’ Nie toe julle
geglo het nie, maar sedert julle geglo het. Ons het gesê dat: ‘Ons
weet nie dat daar enige Heilige Gees is nie.’ Hy het gesê: ‘Hoe is
julle dan gedoop?’ Gesê: ‘Met Johannes se doop.’ Gesê: ‘Hy het
net gedoop tot bekering, deur te sê moet glo in Homwat sal kom,
nie tot die vergifnis van sonde nie.’ En toe hulle dit gehoor het,
is hulle gedoop in die Naam van Jesus Christus, en het Paulus sy
hande op hulle gelê, en die Heilige Gees het op hulle gekom, en
hulle het in tale gepraat en geprofeteer.”

“Wel,” hy het gesê: “wat daarvan?”
179 Ek het gesê: “Kyk, as jy sê jy het geloof in God en Hy het nog
nooit…Sien, Abraham het God geglo en toe het God vir hom
besnydenis as ’n teken gegee, of ’n bevestiging, dat Hy sy geloof
aanvaar het,” en ek het gesê: “As Hy nog nooit vir jou die doop
van die Heilige Gees gegee het nie, dan het Hy jou nog nooit die
bevestiging gegee (Amen.), dat jy Abraham se saad is nie.”
180 En hoe word ons geseël in die Koninkryk van God? Efesiërs
4:30 sê: “Bedroef nie die Heilige Gees van God nie, waardeur
julle verseël is tot die Dag van julle verlossing.” Amen. Alle brûe

agter jou gebrand. “Bedroef nie die Heilige Gees van God nie,
waardeur julle verseël is (Julle is Abraham se saad.), tot die Dag
van julle verlossing.” O, hoe ek daarvan hou, Godwat bevestiging
van ’n teken gee dat Hy sy geloof ontvang het.
181 Enwat het Hy gesê oor hoeHy hierdie geloof van die saad sou
voortsit? Hy het vir Christus uitmekaar uit geskeur, Sy liggaam
opgeneem en dit daar gesit as ’n Bloederige offer, wat sit aan
die regterhand van God, om voorspraak te maak volgens ons
belydenis: ’n Hoëpriester wat geraak kan word deur die gevoel
van ons swakheid, dieselfde gister, vandag, en tot in ewigheid.
En Sy Gees wat op Hom was, is terug in die kerk, besig om
dieselfde werke te doen wat Hy gedoen het, om voort te gaan
met dieselfde ding, om die kerk te vorm sodat daardie Hoofsteen
eendag daarop kan kom. Halleluja!
182 O, ek voel godsdienstig. Julle gaan my in elk geval “holy-
roller” noem, so julle kan maar net sowel begin. Hier is dit
daarbo. Wanneer ek daardie een volmaakte Man vir ewig sien
sit, Goewerneur, en Heerser, en God oor alles, die Bopunt van
die gebou, wat daar oorkant in daardie piramide sit, daardie
groot maje-…groot mag, groot God, wat afkom uit die Hemel,
sit, Homself reguit afbeweeg onder hierdie klippe, wat daar sit.
Enwanneer Luther net soveel geloof gehad het,Wesley net soveel
gehad het, Pinkster net soveel gehad het, maar hy maak daardie
klippe aanmekaar vas waar hulle klip op klip pas. Halleluja! Ek
sien dit in die proses: God wat bevestig deur die Heilige Gees van
God wat in die kerk beweeg en dieselfde werke en lewe doen wat
Jesus gelewe het.
183 As dit ’n perskeboom is, sal dit perskes voortbring. As dit ’n
appelboom is, sal dit appels voortbring. Ek gee nie om hoe die
buitekant lyk nie; dit wys die lewe aan die binnekant daarvan, is
wat die vrugte daarvan bring. As jy ’n wingerdstok kry, en jy sit
pampoenlewe daarin, sal dit pampoene voortbring. En as jy dit
reguit terug verander en ’n pampoenrank neem en wingerdlewe
daarin sit, sal dit druiwe voortbring.Watter lewe ook al daarin is,
ek gee nie om watter titel dit het, Metodis, Baptis, Presbiteriaan,
Pinkster, wat dit ook al is nie. Vat pampoenlewe en sit dit
in ’n wingerdstok, en dit sal pampoene dra. As hierdie ’n
Pinksterkerk is, jy ou pampoenlewe daarin het, kry dit uit en
kry ’n inenting daarin. Amen. Ek sien julle het sitrusbome hierbo
wat omtrent nege verskillende soorte sitrusvrugte dra. Het hulle
oorkant in Arizona gesien nou die dag; daar was ’n lemoenboom
wat suurlemoene en allerhande sitrusvrugte, pomelo’s, daaraan
gehad het. Dis hoe dit is.
184 Jesus het gesê: “Ek is die Wynstok, en julle is die lote.” Dis
reg. En as die eerste tak…Nou, onthou, die wynstok dra nie
vrugte nie; dis die tak wat die vrugte dra. Nou, as daardie eerste
tak uitgekom en ’n Pinksterkerk voortgebring het, en hulle ’n
Boek van Handelinge daarna geskryf het, as daardie tak ooit nog

een voortbring, sal dit dieselfde soort Pinksterkerk moet wees,
dieselfde tekens en dieselfde wonders hê.

Nou, maar julle sê: “Wat van hierdie ander?”
Hulle is geënt.
“Wat van Metodiste? Wat van Baptiste? Wat van dié wat

Pinkster genoem word?”
185 Geënte wynstokke. Dra nie die vrugte nie. Wel, hulle nie…
Kry hulleself hierbuite en koloniseer hulleself: “Ons is so en so;
ons gaan niks met julle te doen hê nie.” Dis nie die lewe van
Christus nie. Hy het gesterf omSy vyande te red, arms uitgestrek,
het selfs vir hulle gebid; die spoeg wat in Sy gesig gehang het, en
vir hulle gebid om gered te word. O, ja. Sien?
186 Maar wat is dit? Wat doen dit…? Wat? Doen wat…?
Watter soort vrug dra daardie geënte suurlemoen in daardie
lemoenboom? Dit dra nie lemoene nie; dit dra suurlemoene.
En dis wat die kerk doen. Dit bring Metodiste voort; dit
bring Baptiste voort; dit bring Presbiteriane voort. Maar as
daardie wynstok, self, ’n tak voortbring, dra dit lemoene. Dis
oorspronklik wat kom uit…Maar die kerke gedy en lewe en het
die guns en lewe deur Christus wat daarin ingeënt is. Maar die
ware boom self is die Heilige Gees wat ’n wedergebore man, ’n
wedergebore vrou voortbring, ’n krag van die opstanding wat in
hulle woon. Sien? Amen.
187 Hy het dit bevestig, vir hom gewys wat Hy sou doen, hoe Hy
Sy Eie Seun sou skeur; sy seun gespaar hier oorkant in Genesis—
Genesis 22:14. Ons vind dat Hy sy seun daar gespaar het, vir hom
gewys het wat Hy sou doen. Sy kruis op Sy rug, ons kry dit môre-
aand, soos Hy teenGolgota opgaan; moet dit niemis nie.
188 Nou, let op, nou gaan ons nog een stelling hier kry. Ek sien
ek het omtrent drie minute. Nou, in die 17de hoofstuk, kom ons
kry hierdie; hierdie is pragtig. Kyk. Drie keer het Hy melding
gemaak van die bevestiging van die verbond. Genesis 13:14, toe
hy homself afgesonder het, gehoorsaam het, toe het Hy vir hom
gesê, Ek sal jou maak soos die sand op die—op die seestrand. Toe
Genesis 15 hier, soos die sterre van die hemel. Genesis 17:1, het
Hy aan hom verskyn na die groot beproewing, waar Sara die pad
byster geraak het. God sou vir Sara doodgemaak het. O, hier’s ’n
pragtige ding. Toe hy getwyfel het…
189 Toe Sara God betwyfel het, sou God van haar ontslae geraak
het, maar Hy kon dit nie doen nie. Hoekom? Sy’s deel van
Abraham. Dis die rede wanneer ons verkeerd doen, God ons
doodmaak. Ek kan nooit hiernatoe kom en ’n herlewing preek,
geen ander prediker kan nie; julle sal nooit ’n herlewing hê nie.
Julle sal vir ewig afgesny word, maar Hy kan dit nie doen nie.
Hy sny Sy Eie Seun af as Hy dit doen. Sien? Want die vrou is ’n
deel van die man; hulle is nie meer twee nie; hulle is een. So Hy
kon nie vir Sara seermaak sonder om vir Abraham seer te maak



34 DIE GESPROKE WOORD

nie. So Hy moes vir Sara inneem. Dis hoe God met ons maak.
Ons sonde, Hy sou ons lank gelede al verlaat het, maar ons is
in Christus. Amen. Sien, so Hy—Hy vergewe ons van ons sonde.
Sara, al haar foute…
190 En nadat Abraham daardie groot toets deurstaan het en
hierdie seun gehad het, van Ismael, wat was…absoluut, God
het vir hom gesê om na Sara te luister. Maar hy het hierdie seun
voortgebring, na daardie groot toets. Toe het Hy hom ontmoet
en—en die 17de hoofstuk van Genesis, merk dit af en lees dit
wanneer jy by die huis kom, het nie tyd om daarby uit te kom
behalwe net vir ’n oomblik nie. Hy het aan hom verskyn in die
Naam van Almagtige God. “Almagtige” kom van die Hebreeuse
woord van El Shaddai. Shaddai, Shad beteken “’n vrou se bors.”
Shaddai is ’n meervoud, twee. Toe het Hy aan hom verskyn “Ek
is die God met borste.”
191 O, wat ’n troos vir ’n ou man. “Hoe gaan ek hierdie baba kry,
Here? Ek’s ’n honderd jaar oud.” Hy was nege-en-negentig. So
hy het gesê: “Hoe ek, ’n ou man, en my vrou hier—hier by wie U
vir my gesê ek die baba gaan kry, sy’s negentig en ek, of, nege-en-
tagtig, sou sywees, en ek’s nege-en-negentig. Hoe kan…”
192 “Maar ek is die Een met borste,” beide Nuwe en Ou
Testament. “Ter wille van jou ongeregtigheid is Ek deurboor;
deur My wonde het daar vir jou genesing gekom.” O, die Een
met borste. Waarvoor is die bors? Vir die ontstelde baba. Jy
neem die babatjie wat siek en omgekrap is, die ma tel dit op,
sit dit aan haar boesem. Dit drink die ma se krag, drink homself
weer gesond.
193 Nou, as ons heeltemal kreupel is van sonde en uitgegaan het
in die Hollywood modes, hoekom nie net opkom na El Shaddai
toe nie? Hoeveel wil graag ’n regte Heilige Gees-vervulde kerk,
net krag van God, hier sien? Sekerlik. Wel, wat doen ons? Wel,
Hy’s El Shaddai, die Een met borste; as jy verlossing wil hê, leun
op Sy bors en drink jou geestelike krag uit Sy Woord. Hier’s Sy
Bors, beide Nuwe en Ou Testament. Gaan sit: “Hy’s dieselfde
gister, vandag, en tot in ewigheid.” Dieselfde melk wat uit een
moeder’s bors kom, is uit die ander een, net dieselfde; maar dis
net twee verskillende fases daarvan. “Hy is deurboor…” As jy
siek is, waarom nie net vashou aan Sy bors van belofte nie. “Ter
wille van jou oortredinge is Ek deurboor; deur My wonde het
daar vir jou genesing gekom.” Wat het jy vanaand nodig? leun
net op Sy bors.
194 En nog iets, het julle opgelet? Hy…die El beteken “die
sterke”; Shaddai: “die—die Genoegsame, die Lewe-Gewer, die
Almagtige, Sterke.”

“Abraham, jy is ’n honderd jaar oud, oud en swak; maar Ek
is jou Krag.” Daardie…

195 Die babatjie wanneer dit drink, nie net…Maar dis ’n
bevrediger. Sien? Die baba aan sy ma se bors is tevrede. Hy kan
skree, sy magie wat pyn, en skop, en al sy krag is op, maar hy
sal reg aan sy moedertjie se bors lê, soos daardie, en ophou huil,
snuif, snuif, drink, aangaan, dit sal reg wees. Hoekom?Want hy’s
tevrede.
196 En wanneer ek julle kan wys in hierdie Bybel dat Hy al ons
ongeregtigheid vergewe (O God), al ons krankhede genees, laat
my net daardie belofte beetkry en sê: “Vader God, ek’s swak; ek
het U nodig. Ek weet U hou UWoord. U is El Shaddai. Ek glo U,
Here. Vul my met U Gees. Was my in U Bloed. Neem my terug, O
Heer, en beproef my. Laat my teen die boesem leun. Ek is U kind;
ek is gebore uit U maar ek is swak, maar U is my Krag-Gewer.
U het belowe U sal dit doen, en ek gaan net hier vashou, Here,
en ek gaan tevrede wees dat U my sal vul met U Gees, my was in
U Bloed, al my veroordeling wegneem, my liggaam genees en my
gesond maak.”
197 Wat ’n belofte is dit om Sy belofte aan Abraham te vervul:
“Ek is El Shaddai.”
198 “Wel, Broer Branham, ek—ek’s ’n—ek’s ’n prostituut. Ek’s
’n—ek’s ’n dronklap. Ek’s ’n—ek’s ’n alkoholis. Ek’s al hierdie
and-…”
199 Ek gee nie om wat jy is nie. Kom reguit op na El Shaddai.
As jou krag en alle hoop weg is, die Alkoholiste Anoniem jou
opgegee het, die dokter jou opgegee het, daar niks is wat vir jou
gedoen kan word nie, is Hy El Shaddai, die Sterke. Leun op Sy
boesem en drink net en word bevredig. Hy sal dit laat geskied.
Sal julle Hom nie liefhê nie?

Ek het Hom lief, (Waarom sou ek nie?) ek het
Hom lief

Omdat Hy my eerste liefgehad het
En my verlossing gekoop het
Op Golgota se boom.

Kom ons buig nou ons hoofde terwyl ons saggies sing.

Ek…(Baie sag en eerbiedig) ek het Hom lief
(Nou, laat die Heilige Gees met jou praat.)

Omdat (Dis reg.) Hy…(Weet jy Hy het jou
uitgenooi? As jy omgekrap is, net nie weet
waar jy staan nie, jy sê: “Ek behoort aan die
kerk.”)

En gek-…(Weet nie aan watter denominasie
om te behoort nie; wil jy nie nou maar net na
El Shaddai toe kom nie? “Ek het die Heilige
Gees vir ’n lang tyd gesoek, Broer Branham,
maar vanaand kom ek.”)

Op…

200 Sal jy jou hande opsteek en sê: “Bid vir my Broer Branham,
ek kom.” God seën jou, seun. God seën jou, suster. God seën jou,
meneer. God seën jou, broer.

Ek…Hom, ek het Hom lief,
Omda-…

Nou, hierdie is nie ’n fiktiewe storie nie, hierdie is waar; die
Heilige Gees is hier.

…li-…
Is jy ’n sondaar en wil hê God moet jou red vanaand? Steek

jou hand op, sê: “Bid vir my.”
En gekoop…(God seën jou, broer.) ver-…
(Jy kon nie jou hande opsteek as Hy nie…
“Niemand kan na My toe kom, as My Vader
hom nie trek nie.”)

Golgota se boom.
201 Kom ons neurie dit. Nou, terwyl julle dit neurie, wil ek hê
jy moet omdraai, handskud met iemand langs jou en sê: “Bid vir
my, broer,” of: “suster,” met wie jy ook al handskud, iemand wat
langs jou sit, sê: “Bid vir my.”

Baie saggies nou.
Omdat Hy…(Dis reg, saggies, julle Metodiste,
Baptiste, almal van julle saam. “Bid vir my,
broer, bid vir my.”)

En my verlossing gekoop het
Op Golgota se boom.

202 [Broer Branham begin neurie—Red.] Bid nou. Jy het gesê jy
gaan vir die volgende kêrel bid, nou bid nou vir hom. “Here,
laat my daardie man ontmoet, of daardie vrou, waarmee ek hand
geskud het, laat ek hulle in die Heerlikheid ontmoet, Here. As
hulle siel nie reg is nie, maak dit reg, Here. Hy sit hier langs my
vanaand; sy sit hier. Sy bid vir my, of hy bid vir my. Help my,
Here, help my.”

En my verlossing gekoop het
Op Golgota se boom.

203 Nou, terwyl julle bid, en vir God vra; as jy siek is, hoekom
sit jy nie jou hand oorkant op iemand wat langs jou sit en bid vir
hulle nie. Laat hulle…Moet julle nie…Nou, bid jy vir hulle;
hulle sal vir jou bid. Sit nou julle hande op mekaar. Nou, julle
het bely dat julle die Heilige Gees wou hê, julle wou verlossing
hê. Nou, as julle genesing wil hê, sit julle hande op mekaar. Jesus
het gesê: “Vir hulle wat geglo het, sal hierdie tekens volg; as hulle
hulle hande op die siekes lê, sal hulle gesondword.”
204 Sal julle nie julle hande op mekaar sit as julle ’n gelowige is
nie, en sê: “Here, genees hierdie vrou wat langs my sit? Genees
hierdie man. Hulle bid vir my, Here. Ek wil hê hulle moet vir my

bid, so ek sit my hande op hulle.” God antwoord julle gebed. Dis
reg. “Bid julle vir mekaar. Bely julle foute aan mekaar, en bid vir
mekaar, dat julle genees mag word. Want die kragdadige vurige
gebed van ’n regverdigeman het baie krag.”Genees hulle, Here.
205 Pastoor, kom hier en voltooi hierdie gebed. Terwyl julle vir
mekaar bid, hou net aan met bid, gaan ek die pastoor vra om vir
ons voor te gaan in gebed. God seën julle. 

